
«Сар кайӑкӑм 
шур юр айӗнче...» 

1922 ҫулхи акан 9-мӗшӗнче 
Ҫеҫпӗл Мишши ятсӑр сӑвӑ хай-
лать (ун чухне вӑл Бровар стан-
цине выҫлӑхран тарса килекенсем 
валли вӑхӑтлӑх пурӑнмалли ҫурт 
уҫма кайнӑ пулнӑ): 

Ӗнер йывӑҫ пахчи кӑмӑлне 
Кун каҫах туй турӗ ҫуркунне. 

Ир-иртенпех чечек пахчинче 
Чӗрӗлсе ҫӗкленчё cap чечек. 

Ҫамрӑк хурӑн туратти ҫинче 
Cap кайӑк тӗрлерӗ каҫчен. 

Паян шыв-юр чечек пахчинче, 
Юр айӑнче хӗрлӗ-сар чечек. 

Cap кайӑк ҫук хурӑн тӑрёнче, 
Cap кайӑкӑм шур юр айӗнче. 
Чӑваш халӑх поэзийӗнче «сарӑ 

кайӑк» (вырӑсла ӑна «иволга» теҫҫӗ, 
вӑл ытларах вӑрмансенче пурӑ-
нать) сӑнарӗ вӑйлӑ аталаннӑ, вӑл 
пирӗн халӑхӑмӑршӑн чи хитре 
юрлакан вӗҫен кайӑк. Ҫеҫпӗл 
М и ш ш и сӑввисенче ҫак кайӑк 
чылай чухне поэта символлать. 
Тӗслӗхрен, «Эп вилсен...» хайлав-
ӗнче унӑн ҫакнашкал йӗркесем пур: 

Чӑвашра ҫӗнӗрен сӑвӑҫ 
ҫуралмассерен, -
Ман тӑпра ҫине cap кайӑк 
Пытӑр ир ҫинче. 
Ҫапла вара, юр айӗнчи сарӑ 

кайӑк вӑл Ҫеҫпӗл Мишши хӑй, 
унӑн синкер пурнӑҫӗ, поэтӑн те-
лейсӗр кунӗ-ҫулӗ... 

«ПӐТАЛАРӖҪ ТӐВАН 
ҪЁРШЫВА. . . » 

Ҫеҫпӗл М и ш ш и н пурнӑҫри 
синкерлӗхне пӗрисем Остер тап-
хӑрӗнче (П. Бекшанский), тепри-
сем вара татах та маларах -
Шупашкар тапхӑрёнчех (Н. Ру-
бис) - пуҫланнӑ тесе шутлаҫҫӗ. 
Маншӑн юлашки шухӑшӗ тӗрёсрех 
пек туйӑнать. 

Аса илер-ха поэтӑн вилес 
умӗн хайланӑ сӑввисене. Вӗсенче 
кашнинче пекех инҫетри тӑван 
ҫӗршӗн тунсӑхлани, уншӑн пӑшӑр-
ханни-кулянни сисӗнет. Акӑ «Па-
янтан» сӑвӑри йёркесем: 

Асап тӑвӗ ҫине ҫаруран 
Ҫӗршыва ҫавӑтса илсе кайрӗҫ. 
Шупашкар хӳмисен юлнӑ тарӗ 
Ҫёмӗрлнӗ чёремре паянтан. 
Поэт куҫне Остер таврашӗнче 

те Шупашкар хӳмисем курӑннӑ. 
Чӑвашсем чул хӳме тесе тёрмепе 
ун картине те ытарлӑн палӑртнӑ. 
Юнлӑ т ар тени вара тӗрмере 
ларакансен суран юнёпе асап тарӗ 
тенине пӗлтерет. Эппин, тӗрмере 
ларнӑ вӑхӑт сӑвӑҫ чӗрине ӗмӗрлӗхех 
сусӑрлатса хӑварнӑ, унӑн синкерлӗхӗ 
шӑпах ҫав пулӑмпа ҫыхӑннӑ тени 
чӑнах та тӗрӗсрех темелле. 

Ҫӗршыва Асап тӑвӗ ҫине кам-
сем илсе кайнине «Или! Или! Лама 
савахфани!..» сӑвӑран пӗлме пу-
лать: 

Таврара хурахсем ахӑраҫҫӗ, 
Тӳресем кӑмӑллӑн кулкалаҫ. 
Ҫаруранлӑ ҫӗршыв макӑрать-ҫке, 
Ун ҫине витӗнет тёттӗм каҫ. 
Хурахсем тесе поэт хура ха-

лӑхпа патшалӑха ҫаратакансене 
палӑртни иккӗленӳсӗр пек. Туре-
сем вара - влаҫра ларакан «ком
мунизм бюрокрачёсем» тата «тӑн-
сӑр такасем» (чи малтан Ҫеҫпӗл 
Мишши ҫак выльӑхсене ҫар тага 
ЧК ҫыннисемпе т а н л а ш т а р н ӑ ) . 
Шӑпах ҫавсем Чӑваш ҫӗршывне 
1920 ҫул вӗҫӗпе 1921 ҫул пуҫла-
мӑшӗнче «хӗрес ҫумне пӑталаса 
лартаҫҫё», урӑхла каласан, син-
керлӗ лару-тӑрӑва кӗртсе ӳкереҫҫӗ. 

Кӑштах хӑш-пӗр тӗслӗхпе пал-
лашар. 

Продразверстка йӗркине Раҫ-
ҫейре 1919 ҫулта кӗртеҫҫӗ, унпа 
килӗшӳллӗн хресченӗн ҫитӗнтернӗ 
тырӑ-пулӑпа ытти апат-ҫимӗҫӗн пӗр 
пайне патшалӑха памалла пулнӑ. 
Ҫавна пула чылай чухне хресчен 
кил-йышӗн выҫӑллӑ-тутӑллӑ пурӑн-
ма тивнӗ. 

1920 ҫулта чӑваш хресченӗсен 
кёлечӗсене тырӑ-пулӑ ытти ҫулхи-
сенчен сахалтарах кӗнӗ. Анчах та 
Мускав куҫӗнчен ӳкес килмен 
пуҫлӑхсен, пулӑшу ыйгас вырӑнне 
продразверстка планне 136 про
цент таран тултарнӑ. Ҫак Чӑваш 
ревкомӗ (пуҫлӑхӗ Д.С. Элмень) тунӑ 
«ҫитӗну» синкерлӗх енне пуснӑ 
пӗрремӗш утӑм пулнӑ. Чӑваш 
хресченёсен ҫиме таврашӗ хӗле 
кӗнӗ-кӗменех пӗтсе ларнӑ, ҫавна 
май хӑшё-пёри вӑрлӑхлӑх тырра 
авӑртма пуҫланӑ. 

Иккӗмӗшӗ. Чи йӑнӑш y i a M 

шутне вӑрлӑха ытларах ял кӗле-
чӗсенче упрамалла тесе Советсен 
V I I I съезчӗ йышӑннӑ хыҫҫӑн Чӑ-
ваш Автономи облаҫӗн пуҫлӑхӗ-
сем тунӑ ҫак-ҫак ӗҫсене тата йы-
вӑр лару-тӑрӑва кӗртмелле: 

1) хресченсене съезд йышӑнӑвӗн 
ырӑ пӗлтерӗшёсене ҫителёклӗ ӑн-
лантарманнине, ӑнлантару вырӑн-
не ытларах хӑрату мелӗсемпе усӑ 
курнине; 

2) ялсенчи коммунистсемпе ву-
лӑс пуҫлӑхӗсен сумӗ-хисепӗ тага 
хастарлӑхӗ пулманнине; 

3) автономи пуҫлӑхӗсем класс 
кӗрешӗвӗ хӗрсе пырать, чӑвашсен 
Октябрь революцийӗ пулман, саван-
па та татӑклӑ хирӗҫӳ вӑхӑчӗ ҫит-
меллех тесе ӗненнине, ҫавна май 
хӑйсене хирӗҫле тунӑ ӗҫсене пур-
не те контрреволюципе танлаш-
тарнине; 

4) «Чаппан вӑрҫине» юри про-
вокацилесе хӗтӗртнине, пин ҫурӑ 
ытла салтака чёнтерсе хресченсен 
шучёпе тӑрантса-ҫитерсе усрани-
не; 

5) пӑлхава хутшӑнакансене (пин 
ҫынна яхӑн) пёр судсӑр-мӗнсӗр пер
се пӑрахнине... 

Списока татах та тӑсма, каш-
ни пунктне фактсемпе ҫирӗплетме 
пулать. Ахальтен мар ӗнтӗ юна-
шарти Чулхула облаҫӗпе Тутар 
Республикинчи лару-тӑру чылай 
ҫӑмӑлтарах нулнӑ, вӗсен ҫӗрӗсем 
ҫине ҫумӑр иӗр пӗрчӗ те ытлаш-
ши ӳкмен пулсассӑн та, куршӗсем 
Мускав панӑ продразверстка план
не ытлашши ирттерсе тултарман, 
вёсен вӑрлӑх пухмалли норми те 
чылай пӗчӗкрех пулнӑ. Ҫавсем 
лару-тӑрӑва хӗтӗртсе те ҫынсене 
хӑратса хресчен чӑтӑм-тусӗмне вӗҫне 
ҫитермен, пин ҫурӑ салтак чӗнсе 
илсе «упшур команди» ( X V I I I 

ёмӗрте чӑваш ялӗсенче хресчен 
шучӗпе тӑранса пурӑннӑ патша 

. салтакӗсем) ӗҫне тума ирӗк па-
ман. Енчен те Элменьпе унӑн 
ушкӑнӗ ҫав асӑннӑ йӑнӑшсене 
туман пулсассӑн, Чӑваш Автоно-
ми облаҫёнчи выҫлӑх чылай ҫӑмӑл-
тарах цулнӑ пулӗччӗ, ҫӗр-ҫӗр пин 
ҫын таран ҫӑкӑр татӑкёшӗн тӗнче 
касса ҫӳреме тухса каймӗччӗ.. . 

«Ҫаруранлӑ ҫёршыв макӑрать-
ҫке» тесе ҫырнӑ чух Ҫеҫпӗл Миш
ши хӑрушӑ синкерлӗхе туйса тата 
курса тӑнӑ-тӑр. Пӑлхав шӑпах вӑл 
тёрмере ларнӑ чух пулса иртнӗ-
ҫке, ЧК камерисене ун чухне пилӗк 
ҫӗре яхӑн хресчен тытса хупнӑ, 
вёсенс хӗненӗ те асаплантарнӑ. 
Ҫеҫпӗл Мишши ҫаксене пӗтӗмпех 
пӗлнӗ тата хӑйӗн куҫёие курнӑ. 
Ҫав тӗрме хумисем чӑннипех юнлӑ 
та тарлӑ пулни ӑна пӗрре те 
иккӗлентермен. Вӑл асапланакан пӑл-
хавҫӑсене арестлекенӗсем тата пӑр-
кӑчлаканёсем мён тери нысӑк «идей-
ӑллӑ работниксем» нулнине те витӗр 
курса тӑнӑ. 

Поэт шӑллён Гурий Кузьми-
нӑн «Пиччем ҫинчен» ятлӑ аса 
илӳ кӗнекинче (Шупашкар,1973) 
ҫапларах йёркесем пур: «Комисси 
хваттерсем пӑхса ҫӳренё вӑхӑт тёлне 
облаҫа йӗркелеме килнё ответлӑ 
ӗҫри ҫынсен чылайӑшӗн хваттер
сем п у л н ӑ . Т ё с л ӗ х р е н , иӗри 
хальхи Хӗрлӗ илощадьри икӗ хутлӑ 
йывӑҫ ҫуртра пурӑннӑ. Мишша 
ҫак ҫынна темшӗн, те тимӗр-кӑ-
вак утпа хула т ӑ р ӑ х кумса 
ҫӳренӗшӗн (ӑна ӗҫе те, ӗҫрен кил-
не те яланах рысакпа ӑсататчӗҫ), 
ю р а т м а с т ч ӗ , совет ч и н о в н и к е 
тетчӗ... Хваттерсене тӗрӗсленӗ чух 
ҫав ҫын комиссие ҫывӑха та ярас-
шӑн пулман, анчах комисси чле-
нӗсем вӑйпах пырса кӗреҫҫӗ те 

ҫаксем, арӑмӗпе иккӗшӗ, икӗ хут-
лӑ ҫурта пӗтӗмпех хӑйсем йышӑн-
нине курса тӗлӗнеҫҫӗ. Мишша кун 
пек чух куҫран каламасар чӑтай-
мастчӗ. «Ӗмӗтсемпе эсир, юлташ, 
пӗртте коммунист пек мар, улпут 
пек хӑтланатӑр, икӗ хутлӑ ҫурта 
иккён йышӑннӑ та, комиссие хӑ-
рататӑр. Сире. икӗ ҫынна, ҫулти 
хутне йышӑнсан та керменте пу-
рӑннӑ нек пулать.. . Аялти хута 
паянах хӑвӑр япалӑрсенчен таса-
тӑр, ыран кунта пысӑк ҫемьеллӗ 
раббчи вырнаҫать», - тет Миш
ша. Ытлашши л а ш ӑ к иурри ҫин-
чен акт ҫыраҫҫӗ те тухаҫҫё ко
мисси членӗсем». 

Хӑйӗн вырӑсла ҫырнӑ аса ил-
ӗвӗнче Г. Кузьмин ҫав ҫыннӑн 
должноҫӗпе чан хушаматне те 
палӑртать, вӑл облаҫри cap ко
миссаре И.Ефимов пулнӑ, кая-
рах ҫав ҫын Шемшер хресченёсе-
не пӑлхав ҫӗклеме ировокациленӗ. 
«Знаешь, Коля, - говорит Миша. 
- во время проверки склада кон
фискованного имущества я столк
нулся с фактами преступления со 
стороны ответственных лиц, -
Ҫеҫпӗл каланисене аса илет Гу
рий Кузьмич. - Несколько дней 
назад пришел председатель обл-
чека [И.Кадушин] и И.Ефимов. 
Первый забрал себе бобровую 
шубу и жене шубу из дорогого 
меха. Ефимов только жене, тоже 
из дорогого меха. Что Ефимов 
мог пойти на такие гадости, мне 
понятно, он готов, наверное, и 
на худшие гадости, но вот по
ступки предчека понять мне труд
но. На мой взгляд, и до сих пор 
я в этом убежден, что в этом 
аппарате р а б о т а ю т кристаллы 
неподкупной честности. Что те
перь предпринять в отношении 

этих грязных людей?» - спраши
вает Миша. - «Что ты можешь 
сделать с ним? - отвечает Николай. 
- Арестовать их у нас с тобой нет 
прав, остается только довести до 
сведения обкома партии и ревкома. 
Можешь написать докладную на 
заседание ревкома и рассказать сек
ретарю обкома». 

Ҫапла тӑвать те ревтрибунал 
председателе. Ларура облаҫри cap 
комиссаре питё хытӑ шавланӑ ик-
кен, поэта элекҫӗпе танлаштарнӑ, ана 
ӗҫрен кӑларса яма хистесе калаҫнӑ. 

Ҫак ӗҫ хыҫҫӑн Ҫеҫпел Мишшинс 
облчекара тата облвоенкоматра ӗҫле-
кенсенчен хӑшӗ-пӗри питӗ курайман. 
Чи малтан кунта облчека председа-
телён ҫумне, секретлӑ пай пуҫлӑхне 
И.Маркова асӑнмалла. Шӑпах ҫав 
ҫьш Ҫеҫпӗле арестлесе шӑршлӑ та 
нурӗ путвалта асаплантарать, сӑл-
тавсӑр-мӗнсёр уйӑх ытла тёрмере 
усрать, поэтӑн мӗнпур шанчӑк-ӗмӗтнс 
хуҫать, кун кӗнекисене вуласа унӑн 
чунне тислӗкпе варалать... Поэта ҫав 
ҫынсем чаннипех вӑрӑ-хурахӑн ку-
рӑннӑ ӗнтё. Шӑпах ҫавӑн йыш-
шисем Чӑваш ҫӗршывне пӑталаса 
йӳҫӗ эрех ӗҫтереҫҫӗ, чӑваш ирӗкл-
ӗхне тӗттӗм каҫпа витеҫҫӗ. Ефи-
мовпа Марков - Шемшерте тӑ-
кӑннӑ юншӑн айӑплӑ коммунист-
сем. Шӑпах ҫав «пӗчӗк пилатсем» 
(Христоса Понтий Пилат пӑтала-
нине асра тытса калатӑп) хушни-
пе хӗрӗх хресчене персе пӑрахаҫҫё, 
тӑватӑ ҫӗрӗшне арестлесе тӗрмере 
асаплантараҫҫӗ. 

Ҫеҫпӗле ҫак асӑннӑ тӗслӗхсем 
хуҫмаллипех хуҫаҫҫё. Вӑл хайӗншӗн 
мар, чӑваш халӑхӗшӗн, унӑн ирёклӗ 
те тулӑх пурнӑҫӗшӗн ҫунса-ӗмӗтленсе 
пурӑннӑ, 1921 ҫулта вара Чӑваш 
ҫӗрӗ, унӑн чӗлхи ҫӗр ҫинче пӗтсе 
пынине пуҫёпех ӗненме тытӑннӑ. 

«АСАП ТӐВЁ ҪИНЕ 
ҪАРУРАН...» 

Ҫеҫпӗле ҫывӑх пулнӑ ҫын Н. Рубис 
ӑна Аслӑ Асаплануҫӑпа (Великий Стра
далец) танлаштарнӑ: «Аслӑ Асаплануҫӑ 
— ҫапла калама хӑятӑп эпӗ: мӗншён 
тесен вӑл унӑн пурнӑҫне тӗрӗссӗн 
кӑтартать. Михаил Кузьмичӑн пурнӑҫӗ 
вӗҫсӗр-хӗрсӗр асапланура иртрӗ-ҫке, 
чир-чӗре, выҫлӑх, хаяр элек, телейсӗр 
юратӑвӗ...» Хӑйӗн пурнӑҫӗ Асап ҫулӗ 
ҫинче пулнине поэт аван ӑнланнӑ. 
«Асаплану — ман пурнӑҫӑн саккунӗ», — 
тесе ҫырать вӑл А.Червякова патне 1921 
ҫулхи акан 27-мӗшӗнче янӑ ҫырӑвӗнче. 

Асап ҫулӗ Ҫеҫпӗле сарӑмсӑр вилӗм 
патне кӑна мар, поэзири вилӗмсӗрлӗх 
патне те илсе тухнӑ. Асапланма пслни 
поэт чунне ҫӗкленӗ, ҫынсене юратма 
вӗрентнӗ. Асаплану Ҫеҫпӗлӗн идеалӗ-
сем чӑн пурнӑҫриотен урӑхларах пул-
нинчен те нумай килнӗ. Маларах ҫак 
трагеди пӗтӗм интеллигенци шӑпишге 
палӑрни ҫштчен каласа хӑварнӑччӗ ӗнтӗ. 
Ахальтен мар поэтӑмӑр Н Э П а 
йышӑнман, унӑн идеале Библири пек 
ҫынсен пӗрлӗхӗ пулнӑ. Ҫынлӑха тӗпе 
хунӑ пӗрлӗхре чунсӑрлӑхпа чурӑслӑх 
валли вырӑн пулман. Ҫеҫпӗл вара 
шӑпах та ҫавсене хирӗҫ тӑма хал ҫите-
реймен. Поэтӑмӑра ытларах чунсӑр чи-
новниксем хуҫса ӳкернӗ. Хӑйӗн пӗр 
ҫырӑвӗнче вӑл ҫапла ҫырать: «Чунсӑр. 
суеҫӗ ҫынсен аллинчи вылямалли тет-
те пек курӑн-ха. Вӗсем кулнине , 
мӑшкӑлланине тӳс!.. Мӗн тери ансат 
пурнӑҫ. Нимӗнле вӑрттӑнлӑх та ҫук. 
Йӑлтах куҫ умӗнче». Ҫавӑн йышши бю-
рократсене поэт «коммунизм чинов-
никӗсем» тесе йӗплет: ҫав ҫынсем пур 
чухне ҫутӑ малашлӑха кайма май ҫук-
кине кӑтартать: тӑванлӑх пӗрлӗхӗ пул-
масса туйтарать. 

Ҫеҫпӗл идеалӗпе хирӗҫӳлӗхӗ вӑл 
Киев хулинче пурӑннӑ тапхӑрта тата 
та ҫивӗчленет. Ку вӑхӑт тӗлне унӑн ро-
мантикӑлӑхӗ пуҫӗпех сӗвӗрӗлсе пӗтет. 
Пурнӑҫ ҫине вӑл выҫӑпа вилекенсен 
куҫӗпе пӑхать, ирӗклӗх, пӗртанлӑх 

идейисене шанма пӑрахать. «Каллех 
пӗрисен чухӑнлӑхӗ те теприсен пу-
янлӑхӗ, — ӳкӗнсе ҫырать поэтӑмӑр 
Ф.Пакрышень патне. — Хӑрушӑ 
тёлӗклӗ ӑмӑр кунсене ҫутӑлтаракан ҫутӑ 
пайӑрки ӑҫта-ши? Мӗн тери тертлӗ, 
мӗн тери йывӑр». 

Ҫав тапхӑрта поэт хӑйне хӑр 
тӑлӑххӑп туйнӑ. Ҫакӑ илсе кӑтартнӑ 
ҫырӑвӑн малалли йӗркисенче те аван 
курӑнать: «Федя! Ан ман мана! Ҫак 
тӗнчере эпӗ пӗр-пӗччен. Ют тӑрӑхра -
ан ман мана. Пиччем пул маншӑн. Вара 
мана асапланӑвӑма тӳссе ирттерме ҫӑм-
ӑлрах пулӗ. Ҫапла пурнӑҫ пурри ҫин-
чен малтан эпӗ шухӑшлама та пулта-
райман». 

Юлашки тапхӑрта ҫырнӑ еӑввисен 
айне Ҫеҫпӗл «Манӑҫнӑ Мишша» 
(М.Забытый) тесе алӑ пуснӑ. Чӑн та: 
ку тӗле хаклӑ ҫыннисем унӑн ҫумӗнче 
пулман ӗнте. Чи юратнӑ ҫынни — ашшӗ 
- ҫӗре кӗнӗ. Савнӑ тусӗ Нуся (АЧер-
вякова), инҫетре пурӑнакаискер, хӑй 
ҫинчен хыпар-хӑнар туман т.ыт.те. 
Ҫапах та вӑл хӑй манӑҫа тухнӑшӑн мар, 
урӑххишӗн куляннӑ. Ҫеҫпӗл 1922 ҫул-
хи ҫуркунне атхаснӑ выҫлӑх ҫулне хӑй 
нимӗнпе те пӳлейменнишӗн тӑвӑлнӑ. 
Н.Рубиса вӑл ун чухне: «Эпӗ хама хам 
ытлашши туйсассӑн, ҫак пурнӑҫран 
кайма хал ҫитерейӗп», — тенӗ имӗш. 
Выҫлӑха пула Атӑл тӑрӑхӗнчен тарса 
килнӗ ҫынсене вырнаҫтаракан инспек
тор пулнӑ май, вӑл хӑй ҫак ҫӗр ҫинче 
«ытлашшине» 1922 ҫулхи ҫсртмен 15-
мӗшӗнче ӗненсе лартнӑ. Ҫав кун пулса 
иртни ӑна юлашки утӑмне тутарнӑ. 
Ҫакӑн ҫинчен Н.Рубис ҫапла аса илет: 
«А.Г. Свистельник ун чухне уездри ҫӗр 
пайӗн заведующийӗн Нестер Сав-
ченкӑн пӳлӗмӗнче пулнӑ. Ҫав вӑхӑтра 
унта Михаил Кузьмич кӗнӗ те хӑй ҫул 
ҫинче икӗ ачаллӑ чӑваш хӗрарӑмне кур
ни ҫинчсн пӗлтернӗ, — лешсем выда
ла касӑлса вилес патнех ҫитнӗ: тин ҫеҫ 
ҫитнӗ те, ниҫта та вырнаҫма ӗлкӗрей-
мен-ха — вӗсем валли ҫӑкӑр ҫыртарма 
ыйтнӑ вал. Савченко килӗшмен: Ми

хаил Кузьмич вара ҫапла каласа хунӑ: 
«Эппин, мана тивекен паека пар-
самӑрччӗ, эпӗ алӑ пусма хатӗр». Сав
ченко кӑтӑрса кайса кӑшкӑрнӑран 
Михаил Кузьмич пӳлӗмрен чупсах тух-
са кайнӑ: тепбр кунне вара унӑн вил-
лине тупнӑ». 

Ку вал фольклор варианчӗ. Чӑнни-
пе поэт Украина ҫыннисен хутне кӗни 
паллӑ. Савченко кӑшкӑрса тӑкнипе 
кӑна ҫырлахман ун чухне: Ҫеҫпӗле 
ӗҫрен хӑтарнӑ тата тӗрмене лартасси-
пе хӑртнӑ пулнӑ. 

Ҫеҫпӗл хӑйне тупӑксӑр, ҫаруран, 
«йытта пытарнӑ пек» пытарма ыйтнӑ 
иккен. Хӑйне ҫакӑн пек шеллеменни-
пе вӑл революци тӗрӗслӗхне, унӑн ҫир-
ӗплсхне ҫӗклесшӗн пулнӑ. Поэт хӑй 
ҫине алӑ хуни унӑн вӑйсӑрлӑхне, хал-
сӑрлӑхне кӑтартмасть. Ку вӑл по-
этӑмӑрӑн тӗрёсмарлӑхпа, чуп чурӑс-
лӑхӗпе кӗрешмелли мелӗсенчен чи 
юлашки те чи хӑрушши: ҫын ҫав 
тӗрӗслӗхшёи хӑйӗн пурнӑҫне те шел-
лемест. Аса илер-ха чӑваягсен ӗлӗк анлӑ 
сарӑлнӑ «типшарие»: айӑпланӑ ҫын 
халӑх умӗнче хӑйӗн чысне, ятне упра-
са хӑварассишӗн тӑшманӗн хапхи 
юпшгчен ҫакӑнса вилт!ӗ. Тӗрӗслӗхшӗн, 
таса ятшӑн пурнӑҫ та шел пулман. Ҫак 
нгухӑша Ҫеҫпӗл ҫирӗп тытнӑ, ҫавна 
пулах пурнӑҫне трагедилле вӗҫленӗ. 

Ҫеҫпӗл выҫӑпа вилекенсене пулӑ-
шма тӑрӑшнӑ, анчах та ҫав вӑхӑтра 
нимӗн те тӑвайман. Тӗрӗслӗхшӗн пы-
ракан KepeiiType халсӑррӑн курӑнасси 
- уншӑн чи хӑрушши. Апла пулсан, — 
шутланӑ поэт, — ҫав лару-тӑрура хӑй 
ҫине алӑ хунипе ҫеҫ вӑл ҫӗнтерӳҫӗ 
пулса юлма пултарайӗ. 

Эпир ҫакна ӑнланма тивӗҫ: Ҫеҫпӗл 
хӑйӗн пурнӑҫӗпе кӑна мар, вилӗмӗпе 
те мӑнаҫлӑ . Ҫынлӑха , Чунлӑха , 
Тӗрӗслӗхе тӳрре кӑларассишӗн вӑл 
хӑйӗн ҫамрӑк пурнӑҫне те, ҫырӑнман 
сӑввисене те шеллесе тӑман. Акӑ ви
лес умӗн ҫырнӑ пӗр сӑввине илсе пӑхар. 
Унта сӑвӑҫ хӑйӗн халсӑрлӑхӗнчен Нуль 
ятлӑ сӑнар туса ҫапла ҫырать: 

Чунӑм савнӑ, юратнӑ Нуль, 
Кураймастӑп сана, ылханатӑп. 
Сана, уссӑрлӑха, саврӑм пуль, 
Эс анчах пуль мана пӑталатӑн. 

Патӑм пурӑнӑҫа йӑлт сана, 
Ил ак— ывӑс ҫинчек ман чӗремҫӗм 
Чӗрӗ, йӑмӑх юнпа пӑсланать... 
Ӗнтӗ ку— юлашки кучченеҫӗм. 
Мӗн чухлӗ хӗрхенӳсӗрлӗх, юлашки 

вӑй-хала пухса, шӑла ҫыртса хӑйне хӑй 
айӑплани. Чӑн-чӑн трагеди ҫыранӗ 
хӗрринче тӑнӑ чухне каланӑ юлашки 
сӑмахсем. 

Ҫеҫпӗл хӑйӗн ӗмӗрне килӗшӳлӗх, 
гармони енне ӑнтӑлса ирпернӗ . Чи 
малтанах ҫав килӗшӗве вӑл хӑйӗнче 
курма ӗмӗтленнӗ. Хӑй шухӑшласа 
кӑларнӑ идеала пӑхӑшарса хӑйне хӑй 
туптанӑ сӑвӑҫ: ҫав идеалиа ӳссе пынӑ. 
«Ҫеҫпӗлӗн «Эп» текенни пур енчен те 
лайӑхланса ӳссе пынӑ... - ҫырать Н.Ру-
бис П.Бекшанский патне. - Пурнӑҫ 
чӑнлӑхӗ вара, вӑл хӑй ӑнланнӑ тӑрӑх, 
унӑн идеалӗнчен питех те инҫетре 
тӑнӑ...» 

Ҫеҫпӗл пурнӑҫа ӗмӗчӗ-игухӑшӗ ек-
кипе ярасшӑн ӑнтӑлнӑ, анчах та вӑхӑт 
шунӑҫемӗн вӗсем ике еннелле пӑрӑисах 
к а й н ӑ . Ку вӑл, каланӑччӗ ӗнтӗ , 
Ҫеҫпӗлӗн тата унӑн ӳсӗмӗн Пысӑк 
Инкекӗ. 

Поэтӑмӑр хӑйӗнпе нихӑеан та 
кӑмӑллӑ пулман. «Эсир, хитрисем тата 
вырӑссем, — тесе ҫыратъ Ҫеҫпӗл хӑйӗн 
савнийӗ патне, - илемсӗр чӑваш ачин 
шӑпи мӗн тери инкеклине нихӑҫан та 
ӑнланаймӑр...» А.Свистельник аса илнӗ 
тӑрӑх, чӑваш сӑвӑҫи хӑй Н.Рубиса сав-
ни, анчах та ҫак юрату телейсӗр пу-
ласси ҫинчен пӗлтернӗ. Тӗп сӑлтавне 
Ҫеҫпӗл хӑй вырӑс мар пулнинче курнӑ 
иккен. Ҫав туйӑм унӑн «Юншӑх» кала-
вӗнче те вӑйлӑ палӑрагь. 

Ҫеҫпӗл нацисен хушшинчи танмар-
лӑха ҫивӗч туйма иултарнӑ, пӗр халӑх 
теприне кӳрентерессинчен асӑрханнӑ, 
хӑранӑ та. Ҫакӑ вӑл чӑвашсем нумай 
ӗмӗр хушши наци пусмӑрӗ, тӗрлӗ 

кӳрентерӳ тӳссе ирттернӗрен килнӗ 
ӗнтӗ. 

Ҫеҫпӗл хӑйӗн ҫитменлӗхӗсене ха-
яррӑн питлени вӑл хӑйне мӗскӗнлет-
нине пӗлтермест. Ҫапла майпа поэт 
хӑйне ҫирӗплетсе, аталантарса пынӑ. 
Ҫакӑ вара унӑн таса идеалне — 
пӗртанлӑх тата ирӗклӗх шухӑшӗсене — 
упраса хӑварма пулӑшнӑ. 

Ҫапларах утнӑ Аслӑ Асаплануҫӑ 
Асап тӑвӗ еннелле, хӑйӗн ирёкӗпе, 
ӗмӗтри ҫутӑ тӗллевӗпе ырӑ идеалӗсене 
сивлемесӗр, хӑйне шеллемесӗр (поэтӑн 
«Паянтан» сӑввине аса илӗр). Пирӗн 
умра — поэтӑмӑрӑн чи юлашки сӑн 
ӳкерчӗкӗ (А. Алимасов сӑрӑҫӑ ҫак ори
гинала тӗпе хурса портрет ҫырчӗ, 
Ҫеҫпӗлӗн ҫӗнӗ, иире паллӑ мар сӑнне 
кӑларчӗ). Варринче — Аслӑ Асаплануҫӑ, 
вӑл пӑталанӑ турӑ ывӑлӗн позинче 
тӑрать (пуҫне кӑштах пӑрса уснӑ). Мӗн 
ҫинчен шухӑшлать ҫав хӳтлӗхсӗр, юр 
ҫинчи чӗрӗ ҫеҫке пек черченкӗ чун. 
Тен, сӑвӑҫӑмӑр хӑйӗн хыҫӗнчи порту-
пейӑллӑ, ӑшӑ кӗрӗклӗ шыҫмак ҫынсе-
не Христоса Асап тӑвӗ ҫине ҫавӑтса 
каякан ҫар ҫыннисемпе танлаштарать. 
Пуҫне вара ҫак йӗркесем аса килеҫҫӗ 
пулӗ: 

Таврара хурахсем ахӑраҫҫӗ, 
Тӳресем кӑмӑллӑн кулкалаҫ. 
Ҫаруранлӑ ҫӗршыв макӑрашь-ҫке, 
Ун ҫине витӗнет тӗттӗм каҫ... 
Тинкеререх пӑхатӑн та ӳкерчӗкре 

Ҫеҫпёлӗмӗрӗн тӗп трагедине куратӑн: 
поэт хӑй — ҫутӑ та черченкӗ ӗмӗт, 
пӗрлӗхлӗх идеале. Ун хыҫӗнчи ӗмӗлке-
сем — пурнӑҫ чӑшхӑхӗ (тӳресен, хурах-
сен иртӗхӗвӗ, вӗсен чун чурӑслӑхӗ 
т.ыт.те). Вӗсем пӗр-пӗринпе хаяр 
тӑшмансем. Кӗрӗклӗ эшкер ҫаруранлӑ 
Асаплануҫа Асап тӑвӗ ҫине ҫавӑтса 
илсе каять. Унта вара вӗсем ӑна пӑта-
лӗҫ: эрех-йӳҫек ӗҫтерсе мӑшкӑллӗҫ. 
Куҫне хупас умӗн Асаплануҫӑ хул-
лен ахлатӗ: хӑйӗн юлашки сӑмахӗсе-
не калӗ: «Или! Или! Лама савахфа-
ни!» Еврей чӗлхинчен куҫарсан вӗсем 
ҫапларах илтӗннӗ пулӗччӗҫ: «Турӑ-

ҫӑм! Турӑҫӑм! Мӗншӗн мана манса 
кайрӑн?» 

«ХАЛӖ ҪӖНӖ ӐСЛАЙСЕМ 
КИРЛӖ...» 

Ҫеҫпӗлӗн илемлӗх концепцине иде
ал куҫӗпе кӑна пӑхса ӑнлантарма май 
ҫук. Кунта поэт хӑй илемлӗ пултарулӑ-
ха, сӑмаха еплерех ӑнланса курнине те, 
еплерех ҫӗнӗ ӑслайсем енне туртӑнни-
не пӗлни те кирлӗ. Ҫав туртӑмсем унӑн 
тӗрлӗ тапхӑрта тӗрлӗрен иулнӑ. 

Поэт пултарулӑхне ҫак тапхӑрсене 
уйӑрса пӑхмалла: 1) Шӑхасан тапхӑрӗ 
(1917 ҫулхи ҫурлаччен), 2) Теччӗри 
малтанхи тапхӑр (1917 ҫулхи авӑн — 
1919 ҫулхи ҫу), 3) Теччӗри кайранхи 
тапхӑр (1919 ҫулхи ҫу — 1920 ҫулхи 
ҫурла), 4) Шупашкар тапхӑрӗ (1920 
ҫулхи авӑн — 1921 ҫулхи ҫу), 5) Крым 
тапхӑрӗ (1921 ҫулхи ҫӗртме — ҫурла), 
6) Киев тапхӑрӗ (1921 ҫулхи авӑн — 
1922 ҫулхи нарӑс) тата 7) Остер 
тапхӑрӗ (1922 ҫулхи пуш — ҫӗртме). 

Шӑхасан таггхӑрӗ. Поэтӑмӑрӑн ашшӗ 
вӗри те мӑн кӑмӑллӑ, ҫав хушӑрах ыт-
тисене шанман, иккӗленекен ҫын 
пулнӑ. Ывӑлӗ пӗтӗмпех ашшӗне хьюать, 
ахальтен мар вӑл уншӑн чи хаклӑ ҫын 
ггулса юлать. «Эп атгене мӗнле юрат-
нине пӗлесчӗ Сирӗн... — тесе ҫырать 
поэт А. Червякова патне 1920 ҫулхи 
ҫӗртмен 2-мӗшӗнче янӑ ҫырӑвӗнче, — 
пӗлесчӗ Сирӗн: пурнӑҫӑн ӑраскаллӑ та 
ҫутӑ гаихӑрӗнче эпир унпа шухӑшсем 
шухӑшлаггӑмӑр, ӗмӗтленеттӗмӗр...» 

Минина хӑйне ыттисенчен уйрӑм-
рах тытма, ҫынсенчен ютшӑнарах ҫӳре-
ме пуҫлать. Ҫын вӗлерекенӗн ачи ятпа 
ҫӳреме йывӑр пулнӑ ӗнтӗ. Ывӑлӗн ӑшӑ 
туйӑмӗ мораль-несӗппе хирӗҫӗве кӗрет. 
Ҫеҫпӗл Асап ҫулӗпе ҫакӑнтан пуҫласа 
утма тытӑнать. 

Ҫеҫпӗл юлташӗсем тӗрлӗ приклю-
чени вулама юратнӑ, вал вара ытла
рах Лермонтов, Некрасов, Кольцов 
сӑввисене кӑмӑлланӑ. Юлташӗсем 
ҫӑмӑл юрӑсем юрланӑ, поэт «Ямшӑк 
арӑмӗ», «Амӑшӗн вил тӑпри ҫинче» 

йышши юрӑсене хисепленӗ, чӑваш 
халӑх юррисене шӑрантарнӑ. Амӑшӗ аса 
илнӗ тӑрӑх, пӗррехинче ӑна ывӑлӗ 
кӗнекерен хӗр йӗрри сӑмахӗсене 
вӗрентнӗ иккен: 

Акӑш вӗҫсе пынӑ чух 
Кам куратъ-ши урине ? 
Ҫич ют ките килсессӗн 
Икӗ витре шыв ӑсрӑм, 
Кам курать-ши ыррине? 

Пусма вӗҫне лартайрӑм. 
Ахах ятӑм— путмарӗ, 
Кӗмӗл ятӑм — юхмарӗ. 
Шӑхасанта вӗреннӗ ҫулсенче Миш-

ша сӑвӑсем хайлама пуҫлать, МЛер-
монтовӑн «Горные вершины» ҫемми-
не ҫывӑх йӗркесем шӑрҫалать. Шӑллӗ 
аса илнӗ тӑрӑх, пулас сӑвӑҫ вырӑссен 
ҫак поэтне питӗ хисепленӗ, унӑн 
«Мцыри» поэмине вара пӗтӗмпех 
пӑхмасӑр калама пултарнӑ. Ҫав ҫулсен-
че вӑл вырӑсла ҫырнӑ «Правила сти
хосложения» кӗнекене тишкерет, 
сӑвӑсем ҫырма вӗренет. Ҫак ӗҫре вӑл 
вырӑс поэзийӗн традицийӗсемпе 
пӗрлех чӑваш халӑхӗн нӗрӗн тата 
илемӗн виҫисене, хушӑран тытӑмне те 
ӑша хывса пырать. 

Теччӗри малтанхи тапхӑр — по-
этӑмӑршӑн тӗнче культурин алӑкне 
уҫнӑ вӑхӑт. Ку тӗлӗшрен ӑна пулӑша-
канӗ учительсен семинарийӗнче вӗрен-
текен В.Никаноров пулнӑ. Ҫак ҫын хӑй 
вӑхӑтӗнче П.Коганпа П.Сакулин ли-
тературоведсен лекцийӗсене итленӗ, 
вӗсен шухӑшӗсене й ы ш ӑ н н ӑ . Ун 
тӑрӑшӑвне пула Ҫеҫпӗл антика лите
ратурные, Чӗрӗлӳ, Ҫутлӑх гапхӑрӗсен-
чи литературӑна пӗлсе ҫитет, вырӑс ро-
мантизмӗпе классицизмне тӗшмӗртет. 

1918 ҫулхи ҫуркунне поэт хӑйӗн 
пӗрремӗш программа евӗрлӗ сӑввине 
хайлать. Ҫак сӑвва вӑл вырӑсла, сил-
лабо-тоникӑна тӗпе хурса ҫырнӑ, «Куз
ница» поэчӗсене ҫывӑх сӑнарсемпе усӑ 
курнӑ. «Пуласси», «Иртнӗ самана» 
сӑввисене те вал ҫав шкулӑн тради-
циллӗ сӑнарӗсенех кӗртет. Хӑш-пӗр 

тӗпчевҫӗ Ҫеҫпӗлӗн ҫеҫпӗллӗхне шӑп та 
шай ҫак сӑвӑсенче курать, вӗсенче ис
торизм вӑйлине палӑртать. Чӑннипе ҫав 
сӑвӑсем поэтӑн вӗренмелле ҫырнӑскер-
сем. Сӑвӑҫ ҫав тапхӑрта пролетари пи-
сателӗсен витӗмӗнче пулнӑ. 

Теччӗри малтанхи тапхӑр вӗҫнелле 
поэт вырӑс символизме снне туртӑн-
ма пуҫлать. Кунта В. Брюсов витӗмӗ те 
вӑйлӑ пулнине палӑртмалла. Ахӑртнех, 
сӑвӑҫӑмӑр А.Блок поэзине те пӗлнӗ. 
1919 ҫулхи утӑ уйӑхӗн 20-мӗшӗнче вӑл 
«Хӗрлӗ тинӗсре» ятлӑ тӗрлӗ символпа 
пуян сӑвӑ пичетлет. Хӗрлӗ тинӗс — ре-
волюци; карап — халӑх, общество; 
Асап ҫыранӗ — иртнӗ пурнӑҫ; Телей 
ҫыранӗ — пулас пурнӑҫ т.ыт.те. 

Теччӗри кайранхи тапхӑр 
Ҫеҫпӗлшӗн чи малтан поэзири харкам-
лӑха аталантарнӑ вӑхӑт пек кӗрсе юлать. 
Ҫакӑ сӑвӑҫ АЧервяковӑна юратма пу-
ҫланинчен те чылай килнӗ. Вӑл туйӑмлӑ 
л и р и к пулни унӑн ҫав тапхӑрти 
пӗрремӗш сӑввинче курӑнать. 

Ҫепӗҫ кулянӑҫлӑн, 
вӗҫӗмсӗр хурлӑхлӑн 

Хурлӑхлӑ ӗмӗт ӑшне 
Эсер вӑрӑннӑ. 

Сирӗн илемӗр тин ҫвҫ 
куҫран пӑрӑннӑ 

Тӗлӗкӗн, ҫӑлшӑрӑн 
курӑнчӗ уҫӑмлӑн. 

(Вырӑсларан П.Хусанкай куҫарнӑ) 
Ҫеҫпӗлӗн тӗс символики чи малта-

нах туйӑма романтика сӗмӗ ҫаптарнӑ. 
Ку тӗлӗшрен вал А Блока ҫывӑх тӑнӑ. 
Чӑваш сӑвӑҫин ҫав вӑхӑтри тӗп тӗсӗсем 
— хӗрлӗ, симӗс тата кӑвак. Пӗрремӗшӗ 
вӑл Революци, ҫын ӑс -хакӑлӗ , 
иккӗмӗш тӗсӗ — поэт, сӑрӑҫӑ чунӗ. 
Кӑвак тӗсӗ вара туйӑма, юратӑва 
пӗлтернӗ. 

Тӗссене хисепленӗ пулсан та поэт 
сӑвӑра чи кирли сасӑ янӑравӗ тесе шут-
ланӑ. Ку тӗлӗшрен вал В.Брюсов кала-
нипе (сӑвӑ — сасӑ пулӑмӗ) пӗр 
шухӑшлӑ пулни курӑнать. Вырӑссен 
теоретике сӑвӑ теорине ятарласа эвфо-
ни (сӑвӑри сасӑ й ӗ р к е л е н ӗ в ӗ н 

вӗрентӗвӗ) тата мелодика (сӑвӑри са-
сӑсемпе сӑнарсен хӑй евӗрлӗ ҫыхӑнӑвӗн 
вӗрентӗвӗ) пайсем кӗртет. Ҫав хушӑ-
рах вӑл тӗрлӗ халӑх сӑввисен уйрӑмлӑ-
хне чӗлхе уйрӑмлӑхесемпе ӑнлантарать. 

Ҫак ӑслай вӗрентӗвӗсем В.Брюсовӑн 
«Краткий курс науки о стихе» 
(М.,1919) кӗнекинче пурте пур. Ҫеҫпӗл 
ҫав тапхӑрта ку ӗҫе теплен тишкерни 
паллӑ. Шӑп ҫавӑн чухне ӗнтӗ вӑл чӑваш 
тата тутар юррисенчи аллитерацие 
сӑнать, ҫав мелпе малтанласа «Ака 
ҫинче» тата «Дорогая...» сӑввисене 
ҫырать (1919 ҫул вӗҫӗнче). Ун чухне 
савӑҫ чӑваш сӑввисенче аҫа састаш 
(мужская рифма) ама састашран (жен
ская рифма) ытларах тӗл пулнине ас-
ӑрхать; дактиль тата импердактиль ви-
ҫеллӗ йӗркесен вӗҫӗсем питӗ тухӑҫсӑр 
пулнине палӑртать. 

Ш у п а ш к а р тапхӑрӗ . Ҫеҫпӗлӗн 
илемлӗх концепцийӗ ҫак тапхӑрта ҫир-
ӗпленсе, малалла аталанса пырать. 
Поэт ҫӗнӗ жанрсем, ӑслайсем шырать, 
ҫӗнӗ тропсемпе усӑ курма пуҫлать. Ҫакӑ 
вара ҫӗнӗ стильпе поэтика йӗркелеме 
май парать. Кунта вӑл В.Брюсовӑн 
«Смысл современной поэзии» статй-
инчи шухӑшсене ӑша хывни аван кур-
ӑнать. Ҫеҫпӗл вырӑс теоретикӗн ҫав 
статьяри шухӑшӗсемпе 1920 ҫулхи авӑн 
уйҫхӗнче хӑй Мускава кайсан пал-
лашнӑ. Шӑп ҫав кунсенче В.Брюсов 
поэзи пирки лекци вуланӑ, унта вал 
ҫснб вӑхӑт ҫӗнӗ хурӑм (форма), ҫӗнӗ 
ҫемӗ ыйтни ҫинчен чылай калаҫнӑ. 
Ҫеҫпӗлӗн тепӗр уйӑх иртсен пичет-
леннӗ «Сӑвӑ ҫырассипе ударени пра-
вилисем» статйин тӗп шухӑшӗ те ҫавах. 
Тепӗр вырӑнта сӑвӑҫ ҫапла ҫырса ху-
рать: «Чӑваш поэчӗсен малтан сӑвӑ ху-
рӑмне тӑвас пулать. Кивӗ хурӑм, ҫич 
сыпӑклӑ сӑвӑ, чӑваш поэзийӗнче ку та-
ранччен патша пулса тӑнӑ. Халӗ ҫӗнӗ 
ӑслайсем кирлб. Ҫӗнӗ хурӑм пултарас. 
Ку тӗрӗс ҫул, мӗншӗн тесен картина 
тӑвас тесен малтан сӑрӑ кирлӗ, ҫурт 
тӑвас тесен чи малтан кирпӗч кирлӗ». 

Брюсовпа Ҫеҫпблӗн эстетика кон-

цепцийӗсем чылай чухне пӗр килеҫҫӗ. 
Вӗсем иккӗшӗ те символа сивлемен, 
ҫав хушӑрах мистификацие йышӑнман. 
Вӗсем сӑнарсене тӗпе хураҫҫӗ, тӗп 
шухӑша палӑртма та манса каймаҫҫӗ. 
Вӗсем ҫӗнӗ саманапа ҫураҫса тӑракан 
ҫӗнӗ литература шкулӗ йӗркелес 
ӗмӗтпе пурӑнаҫҫӗ. В. Брюсов, сӑмахран, 
тӗрлӗ юхӑмри писательсене чӑмӑрта-
ма пуҫлать, Пӗтӗм Раҫҫейри писатель-
сен союзён председателе пулать (1919-
1921 ҫулсенче). Ҫеҫпӗл те ҫав ӗмӗтсем-
пех ҫуннине унӑн Н.Ваҫанкка патне 
янӑ ҫырӑвӗнче курма пулать («...Чӑва-
ша юратса тапакан чӗреллӗ ҫынсене 
пухса ушкӑн тума кирлӗ пек туйӑн-
масть-и?»). 1920 ҫулхи ҫуркунне Хусан-
та вӑл хӑйӗн тавра чӑваш ҫыравҫисене 
пуҫтарнӑ, литература ушкӑнӗ тӑвас ый-
тусене хускатнӑ. 1921 ҫулхи ҫу уйӑхӗн-
че те ҫав шухӑшсене тӗпе хурса Шу-
пашкарта доклад тунӑ, чӑваш поэчӗ-
сен сӑввисене пухса кӑларма пуҫӑннӑ. 

1920 ҫулхи авӑн-чӳк уйӑхӗсенче 
Ҫеҫпӗл чӑваш сӑввин тытӑмне тӗпрен 
ҫӗнетме пуҫӑнать. Теори ыйтӑвӗсемпе 
ӗҫленисӗр пуҫне хӑйӗн программӑллӑ 
сӑввисене хайлать («Чӑваш чӗлхи», 
«Чӑваш ачине», «Чӑваш арӑмне»). Ҫак 
тапхӑрта сӑвӑҫ наци ирӗклӗхӗпе ҫёк-
ленсе мӑнаҫланать, чӑваш чӗлхин, 
культурин ҫутӑ пуласлӑхне шанать: «Ку 
таранччен чӑваш сӑмахӗ илтӗнмен, — 
халӗ чӑваш юрри илтӗнӗ: чӑваш сӑвви, 
чӑваш сӑмахӗ Атӑл хумӗ пек, вӑрман 
сасси пек, кӗсле сасси вырӑнне пулӗ. 
Чӑваш чӗлхи тимӗр татӗ, ҫивчӗ пулӗ. 
Вӑхӑт ҫитӗ! Вӑхӑт ҫитӗ!» 

1920 ҫулхи раштавӑн 27-мӗшӗ. Ҫак 
кун Ҫеҫпӗле айӑпласа (юстици пайӗн 
ҫуртне юри вут тӗртсе ҫунтарнӑ тесе) 
1921 ҫулхи нарӑсӑн 7-мӗшӗччен терме-
ре тытаҫҫӗ. Ҫак тапхӑр витӗмӗпе поэт 
«Йывӑр шухӑшсем» сӑввине хайлать, 
малтанласа ирбк виҫеллӗ дольникпе 
ҫыратъ, калаҫу интонацине тӗпе хурать. 

1921 ҫулхи ака уйӑхӗнче ҫырнӑ «Чӑн 
чӗрӗлнӗ!» сӑввине автор «Ирӗклӗ ҫырнӑ 
сӑвӑсем» тенӗ. Ҫак жанра сӑвӑҫ хӑй ҫап-

ла ӑнлантарать: «Ирӗклӗ ҫырнӑ сӑвӑсем 
тесе стих тӑршшӗнче (метр) умлӑ-
хыҫлӑ ударенисем пур ҫӗрте те пер пек 
пыманнине калаҫҫӗ. Ҫавӑн пек сӑвӑсен 
стих тӑршшӗ те пӗр пек мар. Вӗсем ытла 
кӗвӗллех мар вара». 

Кунта поэт ҫак сӑвӑ кӗвӗлӗхне сил-
лабо-тоникӑпа танлаштарса калани куҫ 
кӗрет. Ҫав ҫулсенче тӗрлӗ картлӑ (сто-
паллӑ) йӗркесенчен тӑракан сӑвва 
В.Брюсов «вольные стихи» тенӗ. Йӗрке-
серен тӗрлӗ картсем улшӑнса пыраҫҫӗ, 
тата вёсен шучӗ йӗркесенче тӗрлӗрен 
пулсан ун пек чухне вырӑс теоретике 
ҫав сӑвва «свободные стихи» тесе ка-
лать. Малтанхи сӑвви ҫак системӑн пӗр 
тӗсӗ иккен. «Чӑн чӗрӗлнӗ!» сӑвва 
Ҫеҫпӗл шӑп та шай ҫак кӳлепене тӗпе 
хурса хайлать (вырӑнӑн-вырӑнӑн вӑл 
силлабо-тоникӑн виҫисене те кёртсе 
ярать). 

Ҫак тапхӑртан пуҫласа чӑваш 
сӑввин теоретике силлабо-тоникӑсӑр 
пуҫне ирӗклӗ сӑввӑн тӗрлӗ тӗсӗсемпе 
усӑ курать. Кӑшт каярах, «Кӗпер 
хывӑр!» сӑвва хайласа, поэт чӑваш по-
эзине французсен верлибрне (ирӗклӗ 
сӑввӑн тепӗр тӗсне) кӗртет. Эппин, 
Ҫеҫпӗле чӑваш сӑввин реформаторе 
тенӗ чухне пирӗн силлабо-тоникӑна 
аталантарнине ҫеҫ мар, поэзие ирӗклӗ 
сӑвӑ тёсӗсене кӗртнине те асра тытмал-
ла. Ҫеҫпёл вал е ку сӑвӑ системине 
хӑйне уйрӑммӑн савман. Сӑвӑ кӳлепи-
не вӑхӑта тата поэт туйӑмӗн юхӑмне 
кура суйламалли уншӑн пӗр иккё-
ленӳсӗр пулнӑ. Революци чӗнӗвӗ марш 
евӗрлё тикёс те «хыт утӑмлӑ» сӑвӑ 
ыйтнӑ пулсан, шухӑшлӑ, трагедиллӗ 
йӗркесем ытларах ирӗклӗ сӑвӑ виҫипе 
ҫырӑннӑ. Ун пек чухне сӑвӑҫ вёрӳ-суру 
тата ылхан сӑмахӗсемпе те усӑ курнӑ. 

Крым тапхӑрӗ. Ҫак тапхӑрта поэт 
литература классикине кӗрсе юлмал-
ли ултӑ сӑвӑ хайлать: «Инҫе ҫинҫе уйра 
уяр. . .» , «Катаран каҫ килсен . . .» , 
«Шӑршлӑ каҫ йывӑрри...», «Чӑваш! 
Чӑваш!..», «Ҫӗн Кун аки» тата «Тинӗ-
се». Ку тапхӑра Ҫеҫпӗл пултарулӑхӗн 

тӳпи тесе хакламалла. Енчен те эпир 
«Ҫӗн Кун аки» тата «Тинӗсе» сӑвӑсене 
классика шайне лартса пӑхатнӑр пул-
сан, ҫав рете ыттисене те лартмалла. 
Малтанхи виҫӗ сӑввине автор ҫӗртме 
уйӑхӗнче вӗрӳ-суру чӗлхине ҫывӑхлат-
са ҫырнӑ. Ҫав хайлавсенче сасӑ выляв-
ӗпе магийӗ питӗ вӑйлӑ. Утӑ уйӑхӗнче 
ҫырнӑ сӑвӑсем вара символсемпе тата 
метафорӑсемпе пуян (Ҫӗн Кун аки 
иуҫӗн хӗп-хӗрлӗ тимӗрри, ылтӑн ака 
пуҫ, сар-хӗрлӗ кантӑк, кӑварлӑ ывӑҫ, 
ылтӑн сӳре т.ыт.те). «Тинӗсе» сӑвви 
поэтӑмӑрӑн чи вӑйлӑ сӑввисенчен нӗри. 
Унта поэт сасӑпа тӗс урлӑ тинӗс 
кӗрлевне кӑтартса илттерме пултарнӑ. 
Тӗслӗхшӗн, икӗ йӗрке ҫеҫ илсе пӑхар: 
«Хуп-хуран, сип-симӗссӗн, Кӑпӑк 
тумлӑн, хумлӑн-хумлӑн...» Акӑинҫет-
рен хура хумсем килеҫҫӗ, ҫывхарнӑ май 
вӗсем симӗссӗн курӑнаҫҫӗ, ҫырана ҫап-
ӑнса шурӑ кӑпӑкӑн саланаҫҫӗ. Сӑвӑра 
тӗл пулакан кӗр, хӑр, кар, хумпӑр 
сӑмах пайӗсем шыв кӗрлевне, хум 
ҫырана пырса ҫапнине илтӗнтереҫҫӗ. 
Крым тапхӑрӗнче Ҫеҫпӗл хӑйён мал
танхи илемлӗх принципӗсене аталан-
тарса вӗсемпе сӑвӑ ҫырнӑ чухне ӑнӑҫлӑ 
усӑ курать. Ҫак тапхӑрта сӑвӑҫӑн хар-
камлӑх ӑнӗ ушкӑнлӑх ӑнӗпе 
килӗшӳллӗн ҫураҫать. Хӑйӗн сӑпатне 
ҫӗклени поэта миллион чӑваш ячӗпе 
калаҫма чӑрмантармасть. Халӑхӑмӑра 
вӑл сӑмах асамлӑхӗпе асамлать, ӑру 
тӗперӗ-мӑчаварӗ пек йыхӑрагь, сӑвви-
семпе чӗлхемӗр ӑсти-вӗрӳҫи пек ҫун-
тарать. 

Киев тапхӑрӗ. Ҫак тапхӑр пуҫламӑ-
шӗнче ҫырнӑ «Хурҫӑ шанчӑк» сӑвӑра 
Ҫеҫпӗлӗн оптимизме пысӑк пек-ха. Ҫав 
хушӑрах «Ҫук, ҫук» теекен улталанӗ, 
кам «ҫук» тет, ун чунӗ чӑлах» тени виҫӗ 
хут тӗл пулни ӑнсӑртран мар. Поэт 
ӑшӗнче иккӗленӳ йӑшӑлтатнӑ. Ҫакӑ 
пурнӑҫ чӑнлӑхӗ сӑвӑҫ идеалӗнчен инҫ-
етрен инҫетелле тарса ггынипе 
ҫыхӑннӑ. 

Хӗле кӗнӗ май выҫлӑх та алхассах 
пьшӑ. Тепӗр уйӑхран чӑваш савӑҫи «Выҫ 

псалом» хайлать, унта Ҫӗршыва пата-
лани ҫинчен малтанхи пек иртнӗ 
вӑхӑгра мар, хальхи вӑхӑтпа ҫыхӑнтарса 
каланӑ. «Ҫӗршывӑм вилсе выртнӑ 
вӑхӑтра эпӗ Украина улӑхӗсем тӑрӑх 
ҫухалса ҫӳретӗп, — тесе ҫырать вӑл 
1921 ҫулхи раштав уйӑхӗнче «Канаш» 
хаҫат редакторе патне. — Мӗн пур 
шухӑшӑм тӑван ҫӗршывӑм ҫинчен 
кӑна, ҫак выҫ самана асапӗ ҫӗршывӑ-
ма сарлака ҫер пичӗ ҫинчен пӗтӗмпех 
шӑлса ҫухатнӑ-ши, эпӗр — ҫӗршывран 
саланса пӗтнисем — ӗмӗрех ҫуралнӑ 
ҫершывсӑр, хамӑра ҫуратнӑ халӑхсӑр 
тӑлӑххӑн тӗнче тӑрӑх сӗтӗрӗнсе 
ҫӳрӗпӗр-ши тесе игухӑшлатӑп кунӗн-
ҫбрӗн...» 

Савӑнӑҫлӑ марш вӑхӑчӗ хыҫа тӑрса 
юлнӑ. Вӑхӑт поэтран ҫӗнӗ сӑрӑ-сӑнар, 
ҫӗнӗ туйӑм, ҫемӗ ыйтнӑ. Кӗвӗллӗ йӗрке-
сем арканаҫҫӗ , вёсен вырӑнне 
шухӑшлӑ шӑплӑх е тарӑхуллӑ кӑшкӑру-
ахлату йышӑнать. Ҫаксем пурте «та-
канлӑ» силлабо-тоникӑна такӑнтараҫҫӗ. 
Ҫеҫпӗле верлибр енне туртаҫҫӗ («Кӗпер 
хывӑр!»). 

Остер тапхӑрӗ. Поэтӑмӑрӑн ҫак тап-
хӑрта вырӑсла ҫырнӑ сӑввисенче има
жинизм витбмӗ вӑйлӑ палӑрать. Ҫав 
юхӑм вырӑс поэзийӗнче 1919 ҫулта вӑй 
илнӗ, унта икӗ тӗп ушкӑн пулнӑ: сула-
хайрисен ушкӑнӗ (Шершеневич, Ма
риенгоф) тата сылтӑмрисен ушкӑнӗ 
(А.Кустиков, С.Есенин). Сулахайрисем 
сӑнара шухӑшран маларах лартнӑ, 
сӑвва «сӑнарсен каталоге» вырӑнне 
хунӑ. Сылтӑмрисем сӑнара хисепленӗ, 
ҫапах та вал хӑйшӗн мар, шухӑша уҫса 
парассишӗн кирлине палӑртнӑ. 

Ҫеҫпӗл сылтӑм имажинистсен енче 
пулнӑ. Ҫак юхӑма вал чи малган Есе
нин витӗмне пула кӗрсе кайнӑ. По-
этӑмӑр Мускавра В.Брюсов докладне 
чӑннипех те итленӗ пулсан унта вырӑс 
теоретике «имажинист Есенин» тени-
не тӑнласа юлнах ӗнтӗ. Ҫав каҫ вырӑс-
сен аслӑ поэчӗ хӑй те тухса калаҫнӑ. 
Есенин пултарулӑхӗпе Ҫеҫпӗл Шупаш-
кар тапхӑрӗнче тӗплӗн паллашнӑ, унӑн 

сӑнар системные ҫывӑх сӑнар тытӑмӗ 
йӗркеленӗ. Ку вӑл вӗренӳ мар, пулта-
рулӑхри пӗр танлӑ тупӑшу-диалог 
пулнӑ. Ҫапла майпа пирӗн поэзие 
Ҫеҫпӗл урлӑ сьштӑм имажинизм юхӑмӗ 
кӗрсе пынӑ. Каярах ҫав юхӑма В.Рсай, 
П.Хусанкай тата В.Митта аталанта-
раҫҫӗ. С.Элкер вара ытларах Ҫеҫпӗлӗн 
хресченсен ҫӗнӗ туртӑмне (новокрес
тьянское направление) ҫывӑх сӑвви-
сен ҫулӗпе каять, ҫавна май «Хурҫӑ 
каран» йышши сӑвӑсем хайлать. 30-мӗш 
ҫулсенче Ҫеҫпӗл традицийӗн пӗр вул-
лине (имажинизм туртӑмлине) пуҫӗ-
пех касса пӑрахаҫҫӗ, унӑн вӗренекен-
ёсене нормӑланӑ эстетика ҫулӗ ҫине 
кӑларма хӑтланаҫҫӗ. 

Ҫеҫпӗлӗн илемлӗх концепцийӗ, 
куртӑмӑр ӗнтӗ, тапхӑрсерен улшӑнса, 
аталанса нынӑ. Сӑвӑҫ халӑх сӑмахлӑхӗ-
пе те кӑсӑкланнӑ, вырӑс тата тӗнче 
литературипе те интересленнӗ, тӗрлӗ 
литература шкулӗсен, юхӑмӗсен вӗрен-
тӗвӗсене аван пӗлнӗ. Вӗсемпе вӑл хут-
шӑну-диалога кӗрсе тупӑшнӑ, чӑваш 
поэзийӗн анине ҫӗнӗ вӑрлӑх акнӑ. 

«Кӗпер хывӑр!» сӑвва Ҫеҫпӗл 1921 
ҫулхиюпан 30-мӗшӗнче ҫырни паллӑ. 
Унӑн ку вӑхӑтри шухӑш-кӑмӑлне ҫав 
кунхине Ф.Пакрышень патне янӑ ҫыр-
ӑвӗнчен пӗлме пулать. «Хальхи вӑхӑтра 
нурӑнма мӗн тери йывӑр, — тесе 
ҫырать вӑл хӑйӗн украии тусӗ патне. _ 

Кунӗн-ҫӗрӗн ш ӑ в - ш а в , тавралла 
кӑттам та чунсӑр салтаксем. Хама тӑр 
иӗччен пек туятӑп. Пьгйтӑ таврашӗ. Сивӗ 
ҫанталӑк. Кунсерен ассах пыракан вы-
ҫлӑх. <...> Каллех пӗрисен чухӑнлӑхӗпе 
теприсен иуянлӑхӗ ҫитрӗ». 

Ҫак ҫырурах кирек хӑш самантра 
ҫывӑх ҫынна таптама хатӗр «пуҫ ми-
мисӗр салтаксемпе ҫынсен кӗтӗвӗ» 
пирки асӑнни пур. 

Халӗ сӑвӑ патне таврӑнар. Унта 
кӗпер урлӑ каҫаканӗсем (пуласлӑха 
ҫитекенӗсем тесе ӑнланмалла) тимӗр 
ураллӑ (такан атӑллӑ салтаксем тесе 
ӑнланмалла) тата чул чунлӑ. Тӗрӗсси-
пе вӗсем маларах асӑннӑ кӗтӳ ҫынни-

сем. Лирика харкамҫи ҫав «паттӑрри-
сен» шутне кӗмест, мӗншӗн тесен вал 
чунлӑ, куҫӗ куҫҫуль кӑларатъ. Ыттисем 
пек «вилесем урлӑ, шӑмӑ куписем ҫин-
че» кӗпер чӗнтӗрлеме, халсӑррисен 
чӗрисем ҫине хӑю;шӑн таптама пулта-
раймасть вӑл. 

Камсем пулӗҫ-ши ҫав «хӗвеллӗ ыран 
енче»? Паллах, лирика харкамҫи йыш-
шисем мар. Апла пулсан унта кӗпер 
хывса каҫма, ҫавӑнта ҫитессишӗн ҫын-
лӑха, чунлӑха пӗтерме кирлех-ши? 
Автор хӑрушӑ та тискер ӳкерчӗк тӑвать, 
сӑвӑ йӗркисене хуҫать, вӑй-халӗ пӗтсе 
ҫитнӗ харкамҫа суя онтимизмлӑ сӑмах-
сем калаттарать. 

Хӑйӗн пултарулӑхӗие Ҫеҫпӗл Миш
ши чӑваш поэзине тепӗр шая ҫӗклеме 
пултарнӑ. Унӑн сӑвӑ поэтикинчи ҫӗнӗ-
лӗхӗсем лирика харкамҫин сӑнарӗпе, 
пӗтӗмӗшле хавха-ҫӗкленӳие ҫураҫӑнма 
пултарнӑ. Нани чӗрӗлӗвӗн идейи унӑн 
яланах матта тӑнӑ, уншӑн чи хакли те 
пӗлтерӗшли иулнӑ. Хӑйӗн сӑввисенче 
сӑвӑҫ сӑмах пиҫӗлӗхне тӗрӗсленӗ, ҫӑра 
метафорӑсем, илтӗнекен тата тӗрлӗ 
теслӗн курӑнакан сасӑсен нӗрлӗхне 
йӗркелеме пултарнӑ. Халӑхӑмӑрӑн пин-
пин ҫул пуҫтарӑннӑ сӑмах мехелӗ 
Ҫеҫпӗл умӗнче кавак хуппин уҫӑлнӑ. 
Чӑваша тӗнпе тӗрлӗ политика партий-
ӗсем мар, чи малтан унӑн хӑватлӑ 
чӗлхи ҫӑлӑнӑҫ кӳрессе вӑл пӗтӗм чун-
ган-вартан ӗненнӗ. Унӑн ӗненӗвӗн 
хӗрӳлӗхне, вӑй-хӑвачӗн ҫирӗплӗхне 
эпир паян та туйса-курса тӑратпӑр. Ҫав 
ӗненӳ пире чӑваш пулма пулӑшать, 
гӗнчене чӑваш ятпа тухма йыхӑрать. 
X X I ӗмӗр вӑл пӗтӗмпех Ҫеҫпӗл 
ӗмӗчӗсене пурнӑҫа к ӗ р т е с с и ш ӗ н 
кӗрешмелли самана пулӗ. 

ҪЕҪПӖЛ ПРОЗИ 
Ҫеҫпӗл Мишшине эпир ытларах 

сӑвӑҫ пек пӗлетпӗр. Унӑн прозӑпа 
ҫырнӑ хайлавсем те пур. Тӗслӗхрен, 
1918 ҫул пуҫламӑшенче «Хыпар» хаҫ-
атра сӑвӑҫӑн «Ҫапла пулӑшатпӑр-и?» 
тата «Пирӗн вӑй» ятлӑ статйисем пи-

четленеҫҫӗ. 1918 ҫулхи кӑрлачӑн 5(18)-
мӗшӗнче ҫав хаҫатрах («Чӑваш пур-
нӑҫӗ» ярӑмра) Ҫеҫпӗлӗн тепӗр хыпарӗ 
кун ҫути курнӑ. Унта вал хӑй Хусантан 
Шӑхран (хальхи Канаш хулин малтан-
хи ячӗ) станцине ҫитни, унта чӑваш 
салтакӗсемпе пӗрле калаҫса ларни ҫин-
чен хыпарлать. «Пит те тӗлӗнсе эпӗ 
савӑнтӑм чӑваш тӑванӑмӑрсем ҫине 
пӑхса, — хавхаланса пӗлтерет Касак-
касси каччи, — ӗлӗк ҫакӑн пек стан-
цисенче чӑвашсен сассисем илтӗнме-
стчӗҫ, вӑрттӑн анчах кӗтессенче пӗр-
пӗринпе пӑшӑлтататчеҫ. Халӗ пит аван 
хамӑр чӗлхепе калаҫса савӑнса кулка-
лаҫҫӗ». 

Ҫеҫпӗл ҫав салтаксене чӑваш хаҫ-
ачӗн тӑватӑ номерне вуласа парать, 
чӑвашла утмӑл кӗнеке сутать. 

«Ҫапла пулӑшатӑр-и?» ятлӑ статья-
ра Ҫеҫпӗлӗн сӑнар тӑвас ӑсталӑхӗ уҫӑм-
лах паллӑ. Малтан вӑл йывӑр саманан 
тӗп палли — выҫлӑх аптратни — ҫин-
чен асӑнса илет, унтан Шӗкӗр ялӗнче 
хӑй илтнӗ калаҫусене ҫырса кӑтартать: 
«Ҫамрӑксем улахсенче, ваттисем те 
халӑх ҫинче калаҫаҫҫӗ: 

— Вӑрҫӑра салтаксем кунне ҫуршар 
кӗрпенке анчах ҫиеҫҫӗ. Хуласенче ҫимӗҫ 
ҫук! — теҫҫӗ. 

Кӑрчамасем ӗҫсе ларнӑ чух та кӑна 
ҫӑвартан пӑрахмаҫҫӗ. Пӗр-пӗр ҫамрӑк 
салтак арӑмӗ те ӗҫкӗре кукӑркаланса: 

— Юлташӑм хӑҫан таврӑнӗ-ши, 
выҫӑ вилмесен юрӗччӗ! — тесе юрлать». 

Малалла автор Шӗкӗр ҫыннисем 
хӑйсен мӑкаҫей тыррине (халӑхран 
вӑрлӑх валли пухнӑ тырра) выҫӑ сал
таксем валли илсе каясран хӑраса кил-
рен-киле валеҫсе тухни ҫинчен пӗлте-
рет. Тырӑ валеҫсе ӑшӗсене хыптарнӑс-
керсем сӗлӗ сутса сӑра илеҫҫӗ те «ҫӗр-
ӗпех янраса, кӑшкӑрса лараҫҫӗ» иккен. 

Малалли ӳкерчӗк татах та витӗмлӗ-
рех: «Пуянни те, чухӑнни те ӗҫкӗ тӑвать. 
Тӑлӑпли те ӗҫет, ҫӗлӗкӗ тӑрри ҫӗтӗкки 
те кая юлмасть, ҫын сиккипех сикес 
тет. Ҫерле урамра яшсемпе чупакан, 
упӑшкасӑр ача тунӑ салтак арӑмӗсен, 

ӳсӗрсен юрри ыйӑхлӑ ял тӑрӑх ян 
ярать, аякра, ял вӗҫӗнче, тӳпелешсе 
хаяррӑн шуйӑхни илтӗнет». 

Малатла автор хирӗҫле сӑнар ка-
лӑплать, 1гӳрлӗ окопсенчи выҫӑ сал
таксем ҫинчен каласа парать. «Киле 
килме тухнӑ салтаксем выҫӑ вилеҫҫӗ; 
хуласенче пирӗн пек чунлӑ ҫынсемех 
выҫӑпа вӑйран кайнӑ, ачасем ӗсӗкле-
се йӗрсе улаҫҫӗ...» — хирӗҫле ӳкерчӗк 
тӑвать автор. Унтан вал каллех Шӗкӗр 
ялне сӑнлать. «Ватти-ҫамрӑккисем 
ӳсӗрӗлсе: «Кӑрчама тӑвакана турӑ 
сывлӑх патӑр», — тесе юрра яраҫҫӗ». 

Вӗҫӗнче ҫыравҫӑ риторикӑн ыйту 
мелӗпе усӑ курса вулавҫӑран ҫапла 
ыйтать: «Савнӑ чӑваш, ҫапла пулӑ-
шатӑн-и эсӗ выҫӑ вилекен тӑванна?.. 
Ывӑлу ҫӑкӑр ыйтсан чул анчах па-
ратӑн-и?» Юлашкинчен чунӗ кӳтсе 
ҫитнӗрен вӑл ҫапла тарӑхса калать: 
«Эх, выҫҫа тутти мар, выҫҫи анчах 
паллать пуль!» 

«Пирӗн вӑй» статьяра Ҫеҫпӗл чӑва-
ша ытти халӑх мӑшкӑл ан кӑтарттӑр 
тесен мӗн-мӗн тумалли пирки шухӑ-
ша путать. Чӑваш тӗп хысни (хальхил-
ле — казначейство) тусан чӑвашсем 
влаҫа хӑйсен аллине илессе шанать вӑл. 
Малалла каллех ҫав «мӑшкӑлу мотиве» 
палӑрать: «Пирӗн тӗттӗм пӳртсене те 
вӗренӳ ҫути кӗрсе ҫутатса ярӗ. Вырӑс-
мӗн мӑшкӑлласан ҫӗлӗке пусса ларт-
са, пуҫа чиксе чӗлхесӗр выльӑх пек 
сӑмахсӑр пулмӑпӑр...» Тепӗр тӑватӑ 
предложенирен каллех ҫав кӗвӗллӗ 
сӑмахсем тӗл пулаҫҫӗ: «Кирек ӑҫта тух-
сан та чӑваш тӑлӑххӑн, мӗскӗннӗн 
хӑраса ҫӳремӗ. Тин вара ҫунса, ялкӑш-
са чӑвашӑн кӗтнӗ Хӗвелӗ тухӗ те Чӑваш 
ҫӗрне, нумай асап курнӑ ҫӗре, хӑй ҫут-
типе ачашласа, ҫутатса ярӗ!..» 

«Пирӗн вӑй» статья, тӗрӗссипе ка-
ласан, чӑваш интеллигенцийӗн рево-
люци вӑхӑтӗнчи программӑллӑ мани-
фесчӗ вырӑнне пулнӑ. 

Тутарсем ун чухне уйрӑм ҫар, 
хӑйсен тӳре-шарине тӑвасшӑн ҫуннӑ, 
наци республики йӗркелеме ӗмӗтленнӗ. 

Чӑвашсем мал ӗмӗт еннех туртӑннӑ. 
«Кун пек кутсӑр-пуҫсӑр саманара, 
пӗтӗм вырӑс халӑхӗ урса кайнӑ чух, 
пирӗн, чӑвашсен, хамӑр юратнӑ пуҫ-
лӑхсенчен чӑваш тӳре-шари тусан, 
питӗ аван пулӗччӗ, - чӑваш бмӗтне 
палӑртать Ҫеҫпӗл Мишши. - Вырӑс 
кӑларнӑ йӗркепе мар, хамӑра килӗше-
кен йӗркепе пурӑнасчӗ. Вырӑссем халь 
хамӑр укҫанах пире кирлӗ ҫӗре па-
расшӑн мар пулсан, пирӗн куланай 
укҫине вырӑс аллине ӑсатас марччӗ, 
хамӑр пӗлнӗ пек, вырӑссенчен ыйт-
масӑр, усӑллӑ ҫӗре ярасчӗ. Чӑваш 
пулкки (полкӗ - В.Р.) тӑвасчӗ». 

Вӗсене (Тӗп хыснана, полка) тыт-
са тӑма кашни чӑвашран пӗрер тенкӗ-
шер те пулин куланай (хырӑҫ) пуҫтар-
ма сӗнет поэт. Вара ирӗклӗ чӑвашсем 
кӑткӑсем пек тӑрӑшса та канлӗн ӗҫлӗҫ, 
шкулпа чиркӳре те, хулапа ялта та 
чӑваш чӗлхи янӑраса кӑна тӑрӗ тесе 
ӗмӗтленет Ҫеҫпӗл Мишши. 

«Вӑрман ачисем». Хайлава Ҫеҫпӗл 
ҫичӗ сыпӑка пайланӑ. Вал кино сцена-
рийӗ пекрех монтажлӑ пулса тухнӑ. 
Кашни сыпӑк уйрӑм кадрсен ушкӑнне 
аса илтерет. Ҫакна хайлав пуҫламӑшӗ-
нчех туйса илме пулать: «Йӗри-тавра 
сӗм вӑрман. Ҫил улать, йӗрет. Вӑрман 
хӗрринчи сӑрт ҫинче ватӑ юман ха-
яррӑн шатӑртатса ларать; сӑрт айӗнче 
ҫырма хӗрринче пӗчӗк лаҫсем сапӑнса 
ларнӑ. Ухилле мучи кил картине ҫӳллӗ 
хӳмепе хӳсе ҫавӑриӑ; кил варринче 
пӗчӗк чӳречесемлӗ хура пӳрт ларать». 

Ҫыравҫӑ кунта чӑвашӑн ӗмӗртен-
ӗмӗре куҫса пынӑ мифологилле тӗнчи-
не ӳкерсе кӑтартнӑ. Хайлав ятӗнче 
палӑртнӑ вӑрман ачисем — сӑрт айӗн-
чи ҫырма хӗрринче пурӑнакан чӑваш-
сем. Вӗсем ку таранччен сӑрт ҫинчи 
киремет хӳттинче пурӑннӑ, халӗ вара 
ӑна мана пуҫланӑ иккен. Ҫакна эпир 
автор ватӑ Ухилле шухӑшне каласа 
панинчен пӗлетпӗр: «Эх, самана, са
мана, ваттисен йӑлине пӑраха пуҫла-
рӗҫ. Эй, авал халӑх карласа кашни ҫӗн 
уйӑхӑн ватӑ юман патне пуҫтарӑнатчӗ, 

халь ҫулталӑкра пӗр-иккӗ пуҫтарӑнка-
лаҫҫӗ. Манчӗҫ сана, аслӑ Киремет, 
манчӗҫ!» 

Чӑваш хӑй тӗнчинче хӑйне тӗрекле 
те ҫирӗп туйнӑ. Ҫакна автор Ҫӑлтӑр (ку 
ята вӗҫсӗрлӗхӗн, Пысӑк Вӑхӑтӑн, 
пӗтӗмӗшле каласан, Космосӑн символе 
тесе ӑнланмалла) ятлӑ каччӑ юрланӑ 
юрӑ урлӑ та систерет: 

Э-э-эй!' Авал паттӑр 
Атӑл пулнӑ тет... 
Маттур паттӑр 
Атӑл пулнӑ тет... 
Ашшӗ пулнӑ тет 
Э-э-эй! Ырӑ киремет. 
Хайхи сӑрт ҫинчи аслӑ Киремет 

сӑнарӗ историре пулнӑ Атилла (V 
ӗмӗрте пурӑннӑ хунсен патши) ашшӗн 
сӑнарӗпе пӗрлешсе кайрӗ . Кунта 
Ҫеҫпел М и ш ш и Турхан Э н т р и н 
«Чӑваш историйӗ» ятлӑ очеркне (вӑл 
«Хыпарта» 1917 ҫулта пичетленнӗ) 
вулани, унти хӑш-пӗр фактсемпе усӑ 
курни сисӗнет. Унта ҫапла йӗркесем 
пур: «Атӑлӑн ӳтне унӑн халӑхӗ кӗмӗл 
тупӑк ӑшне хурса, Дунай шывне пӗве-
лесе чавса вӑхӑтлӑха урӑх ҫӗре ярса, 
шыв тӗпӗ типсен ҫавӑнта чавса пы-
тарнӑ тет. Унтан пӗвине татса шывне 
хӑйӗн вырӑнне ярса савнӑ пуҫлӑхӑн 
ӳтне шывпа витнӗ тет». 

Ҫеҫпёл хайлавӗнчи Ҫӑлтӑрӑн юрри 
акӑ мӗнле сӑмахсемпе вӗҫленет: «Вилнӗ 
вӑрҫӑра Ҫапӑҫнӑ чухне, Пытарнӑ ӑна 
Ылтӑн тупӑкпа Тинӗсӗн тӗпне». 

Ҫапла вара Ҫӑлтӑр чӑвашсен авал-
хи паттӑрлӑх вӑхӑтне, халӑхӑн мухтав-
лӑхне аса илсе юрлать. Ҫеҫпӗл ятлӑ 
ҫамрӑкӑн юрри вара вӑрманпа тата 
шӑпчӑк кайӑкпа ҫыхӑннӑ: «Шӑпчӑк, 
шӑпчӑк, Пӗчӗк кайӑк, Тарам пӗчӗк 
пулсан та Мӑн вӑрмана ян ярать». 

Ҫак сӑмахсен вӑрттӑнлӑхне пӗлме 
каллех Э.Турханӑн «Чаваш историйӗ» 
очеркне пӑхса илме тивет. Унта тутар-
сем мӗнпур пӑлхар ҫӗрне тытса илни 
ҫинчен каланӑ хыҫҫӑн ҫапла ҫырни 
пур: «Хайхи пӑлхар ҫӗрӗнчи сӗм 
вӑрмансем пӑлхарсене нумайӑшне тар-

са пытанма вырӑн пулнӑ. Ҫав сӗм 
вӑрмансем, пуринчен те ытла Атӑлтан 
хӗвел анӑҫӗнчи Cap вӑрманӗ, телейсӗр 
мӗскӗн чӑваш халӑхне хӑйӗн йывӑҫ 
ҫулҫисем айне пытарнӑ. Тутарсем пьфа 
нуҫласан, ян-ян кайсан чӑвашсене 
инкек ҫывӑххине систерсе тӑнӑ. Тутар-
ӗсене ҫулҫисемпе ҫупса, пӑшӑл-пӑшӑл 
туса «чӑваш ҫук» тесе суйса янӑ. Тутар-
сем иртсе кайсан тин хура вӑрман 
шӑнчӑкесем хӑйсен хаваслӑ юррисене 
юрласа шӑши чӗреллӗ чӑваш халӑхне 
вӑрмантан тухса пӗр хӑрамасӑр ӗҫе 
тытӑнма чӗшгӗ. 

Тавтануҫ сана, сӗм вӑрманӑм! 
Эсӗ тӗнчере пулман пулсан, ху 

ҫулҫупа ман асаттесене тӑшмансенчен 
ҫӑлман пулсан ҫут тӗнчери хӳхӗм кун-
сене эпӗ те, чӑваш, кураймӑттӑм, хам 
пуҫӑма ҫӳле тытса чӑваш ятне 
йӑтаймӑттӑм. Чӑваш тесен чӗре ӑшшӑн 
хавасланса выляймӗччӗ. Хам халӑхӑн 
чыс-чапӗшӗн чунӑм ҫунса вӗреймӗччӗ. 
Тавтапуҫ сана!» 

Эппин, шӑпчӑк мӑн варианта юр-
лани вӑл халӑха ӗҫе й ы х ӑ р н и н е , 
ҫывӑхра тӑшмансем ҫуккине пӗлтернӗ. 
Сӗм вӑрман — чӑвашӑн ҫӑлӑнӑҫӗ, 
хӳтлӗхӗ. Ҫӑлтӑр юрри чӑвашсен патгӑ-
рлӑхне аса илтернӗ терӗмӗр. Ҫеҫпӗл 
ятлӑ ҫамрӑкӑн юрри вара Сӑр вӑрман-
ёсенче хӳтлӗх тупнӑ шиклӗ чӑвашсен 
вӑхӑтлӑх хавх&тану юрри. Ҫак тапхӑрта 
( X I I I - X I X ӗмӗрсенче) чӑваш халӑхӗ, 
Э.Турхан калашле, «шӑши чӗреллӗ» 
пулса тӑнӑ. Ҫеҫпӗл Мишши ҫак хӑра-
вҫӑлӑхпа мӑшкӑлу мотивӗсене пёрлеш-
терсе хирӗҫ тӑруллӑ фабула йӗркелет. 
Йӑх пуҫӗ Ухилле хӑйӗн ывӑлӗсемпе ял 
халӑхне Киремете маннӑшӑн ӳпкелет. 
Унӑн «ӗҫлӗхсӗрленсе выртма» юрата-
кан Сӳхепи ятлӑ ывӑлӗ ашшӗне ҫапла 
сӑмахсемпе вӑрҫать: «Ват супнӑ, ки-
ремет , киремет . Акӑ вырӑссем 
шӑнкӑравсемпе шанкӑртатгарса килсен 
куланай ӑҫтан тупса парӑпӑр-ха? Чӳк 
тӑвас, ҫырлахтарас! Тиек хулӑиа ҫун-
тара пуҫласан — чӳк тӑвӑн - лайӑх!» 

Кунта Сӳхепи шикленни, куланай 

пухакан вырӑссенчен (каярах мӗнпур 
вырӑсран) хӑрани курӑнать. Ҫаиах та 
вал хӑйӗн тӗнче касса ҫӳрекен Микур 
вӑртахӗн сӗнӗвӗпе килӗшет, вырӑс 
хушшине чукун ҫул хывнӑ ҫӗре ӗҫле-
ме кайма пулать. Хӑйӗн хӑтланӑвне ҫан-
ла ӑнлантарать вӑл: «Шутласан каймал-
ла пек те туйӑнать. Часах выҫӑ лармал-
ла нулӗ. Ҫӑвар нумай — тьфри нулмасгь. 
Кайӑксем Атӑлтан леш енне куҫнӑ тет 
атте. Ӑҫтан этем пулас! Кайсан луччӗ!» 

Вунӑ чӑваш инҫе ҫула тухма хатӗр-
ленет. Ёҫ ӑнӑҫмасси малтанах сисӗнет. 
Ватгин пилне илес вырӑнне Сӳхепи 
ашшӗпе харкашать, вӗсем вырӑс тие-
ке кирлӗ хутсем тутарнӑшӑн икӗ тилӗ-
ие пӗр юпах тиха «парнелеҫҫӗ». Эртеле 
хӑравҫӑ та ҫанкаланчӑк Микур ертсе 
кайни те йӗркеллӗ мар пек. Cap шывӗ 
хӗрне ҫитнӗ-ҫитменех вёсен икӗ лагли
не вырӑссем ӑна пула туртса илеҫҫӗ, 
хӗнесе тӑкаҫҫӗ. Ирёке тухсан Микурӗ 
ҫашт каппайланса илет: «Юрать хам 
вырӑсла нелеп. Эи пулман ггулсан хуп-
са лартатчӗҫ-ха!» 

Мала^тла та ӑнса пымасть гӑван ял-
ӗнчен инҫетелле кайса пыракан чӑваш-
сен. Малтан Шӑнкӑрча, унтан Ҫеҫпё-
ле ҫухатаҫҫӗ. Кайран Микур иӗр лаша 
ҫине утланса эртеле пӑрахса тарать. 
Халё тин ӗнтӗ Сӳхепи ангшӗн сӑмахӗ-
сене аса илет. Автор ҫав саманта кӗскен 
ҫырса кӑтартать: «Сӳхепи чӗрине хуйхӑ 
кӗрсе ҫунтарса ячӗ те аякри аслӑ 
вӑрман, ял, аслӑ Киремет аса килсе 
кайрӗ. Сӳхегш вӑрмана кӗчӗ те пӗр 
йывӑҫ умне чӗркуҫленсе кӗлтӑва пуҫ-
ларӗ». 

Эртел каялла тарать. Вӗсене вӑрӑ 
вырӑнне хурса вырӑссем хӑвалаҫҫӗ. Ҫав 
саманта автор харкамҫӑ куҫӗпе 
курӑмлӑн сӑштнӑ: «Акӑ Сӳхепи умӗн-
че улах варринчи утӑ куписем ҫаврӑн-
са кайрӗҫ... Пур япала та ҫаврӑнса кайрӗ. 
Ун ҫумӗнче Паккайпа Тӑмпа лашисем 
ҫинчен ывтӑнса кайрӗҫ. «Эй, Турӑ!» — 
тесе сехӗрленни илтӗнсе кайрӗ. Тякка-
иа Маккан айӗнче лашисем йӑванса 
кайрӗҫ. Сӳхепи вёсен урлӑ сиктерсе 

кайрӗ, лешсем лашисен айӗнче хар-
латса юлчӗҫ. Лайӑх курать Сӳхепи — 

Сӑр урлӑ Тимккапа Ҫӑлтӑр ишсе ҫыран 
хӗрне ҫитеҫҫӗ». 

Сӳхепи те хӑй шыв урлӑ каҫса 
хӑтӑласса шанать, лаши-качки Сӑр 
шывнс сикет. Вӑл вилнӗ саманта автор 
сӑнарлӑн ҫырса кӑтартать: «Курать — 
икӗ вырӑс ӑна ҫыран ҫинче пӑшалпа 
тӗллесе тӑраҫҫӗ. Пӑшал сасси илтӗн-
мест; пӑшал вӗҫӗсенче тӗтӗм курӑнчӗ 
те Сӳхепи тавралла шыв хӗп-хӗрлӗ пул-
са кайрӗ. Лаши те, Сӳхепи те ҫаврӑнса 
юхӑмпа пӗрле кайрӗҫ. 

Пӗлӗт тан-таса, кӑн-кӑвак, пӗчӗк 
пслӗт татӑкӗсем ҫинче хӗп-хӗрлӗ 
хӗлхемпе хӗвел вылять. Юхса ггырать 
Сӳхепи, ун умӗнче хӑйӗн ачисем чуп-
са ҫӳреҫҫӗ; ашшӗ, ватӑ Ухилле, тырӑ 
вырать. Сӑрт ҫинче ватӑ юман кашласа 
ларать...» 

Сӳхепи хӑйӗн йӑнӑшне — Киреме-
те манма юраманнине — кая юлса 
ӑнланчӗ. Вӗсем ҫапкаланчӑк Микур 
хыҫҫӑн кайса хӑйсен пуҫӗсене хӑйсе-
мех ҫирӗҫ. Ку кана-и-ха? Тимккапа 
Ҫӑлтӑр тӑван ялне ҫитсессӗн сӑрт син
ий аслӑ юман ҫилпе хуҫӑлса выртнине 
кураҫҫӗ. Шурӑ сухаллӑ Ухилле те ывӑ-
лӗсем вилнине пӗлсен симӗс курӑк 
ҫине кайса ӳкет. Ҫакӑнпа хайлав вес-
лене!, анчах та вулавҫӑ ҫав ватӑ ҫын 
урӑх тӑраймасса пӗлет, мӗншӗн те-
сессён ял чӑвашӗн тӗрекӗ — сӑрт ҫин-
чи аслӑ юман — тӳнсе выртнӑ. 

Хайлав идейи тӗрлӗ халӑха хирӗҫ-
летнинче мар, чӑваша истори харкам 
хупӑнчӑклӑх (самоизоляция) патне 
илсе ҫитернин синкерлӗхне кӑтартнин-
че. Ҫав шухӑш Ҫеҫпӗлӗн ЭЛурхан очер-
кне вуланӑ хыҫҫӑн тӗвӗленни иккӗ-
ленӳсӗр. Ҫав хушӑрах вӑл илемлӗ идей-
ӑна Киремет юманӗ тавра ҫыхса 
пёрлештерет, символла сӑнар калӑп-
лать. Хайлав эпикӑлӑх тага филосо-
филӗх енне сулӑнать. 

Жанр тӗлӗшӗнчен ӑна халӑх авал-
лӑхӗпе ҫыхӑннӑ, эпопея сӗмне илнӗ 
калав йышне кӗртме май пур. Ун чух

не ЭЛурхан шӑпах ҫавӑн йышши 
аваллӑх халапӗсене «калав» тесе па-
лӑртать: «Хусана илни ҫинчен чӑваш 
хушшинче пӗр калав пур». Ҫеҫпӗл 
Мишшип «Вӑрман ачисем» хайлавӗ ҫав 
жанра ҫывӑх. Унти аваллӑха упраса пу-
рӑнакан Ухилле ватӑ ячӗ авторшӑн ют 
мар: вёсен йӑхне пуҫласа яраканӗ те 
ҫав ятлӑ пулнӑ-мӗн. 

«Юншӑх». Ҫеҫпӗле лайӑх пӗлнӗ, 
униа Теччӗ семинарийӗнче пӗрле 
вӗреннӗ И. Петров ҫапла аса илнӗ: 
«Чӑваш каччипе вырӑс хӗрӗ хушшин-
чи хутшӑнусене пула наци хирӗҫӗвӗ-
сем нуҫланни пирки роман ҫырасси 
ҫинчен мана Кузьмин темиҫе хут та 
каласа панӑччӗ. Унти сюжет ҫапларах 
пулмалаччӗ: чӑваш каччипе вырӑс хӗрӗ 
паллашаҫҫӗ. Вӗсем пӗр-пӗринпе ҫывӑх-
ланаҫҫӗ, пурнӑҫ вӗҫне ҫитичченех 
пӗрле пулма тупа тӑваҫҫё. Хӗрӗ унӑн 
каччи чӑвапт пулнине пӗлет те унран 
йӗрӗнсе пӑрӑнать, уйрӑлса каять». 

Ҫеҫпӗл вилсен унӑн хӑш-пӗр хучӗ-
сене Ф.Пакрышень сӑвӑҫ амӑшӗ патне 
ярса марать, вёсен хушшинче ҫак ка-
лавпа «Уггик» пьеса ал ҫырӑвӗсем те 
пулнӑ. Вӗсене тсмиҫе хут та тӳрлетсе тух-
нине шуга илсен, автор ҫав хайлавсене 
вӗҫлесе ҫитерме тӗллев тьггнӑ тесе ка-
ламалла. «Юншах» калава вӑл 1919 ҫул-
тах ҫырма пуҫӑннӑ. Ҫакна унӑн А. Чер-
вякова патне янӑ пӗр ҫырӑвӗнчен пӗлме 
пулать. Унта ҫапларах йӗркесем пур: 
«Сире, таса та илемлӗ вырӑс ҫыннисе-
не, кӑнтгам чӑвашӑн ӑраскалсӑр шӑ™ 
мӗн тери йывӑррине ӑнланма пӳрмен. 
Сирӗншӗн тӗлӗнмелле-тӗр, анчах ҫав 
чӑваш, шел пулин те, сисӗм-туйӑмлӑ». 

Кунта Ҫеҫпӗлӗн тепӗр ҫӗрте каланӑ 
сӑмахӗсене аса илмелле: «Темле пул-
сан та малалла чӑвашӑн чӑвашла ка-
лаҫмалла пулать. Нимӗн тума та ҫук. 
Мӗн тӑвӑн ҫухалма пӗлмен чӗлхене? 
Ирӗксӗрех хисепе хурас пулать». Ҫак 
«шел пулин те», «ирӗксӗрех» тени-
сене автор тепӗр ҫын куҫӗпе пӑхса 
калаҫнине, вӑл унпа вӑрттӑн тупӑ-
шӑва кӗнине сисме пулать. 

Ҫапла вара Ҫеҫпбл хӑйӗн пулас 
романӗнче (тӗрӗсрех каласан ӑна по
весть тесе палӑртмалла-тӑр) чӑвашсе-
не ытти халӑхсем кӳрентернине сӑнла-
са парасшӑн пулни курӑнать. Калавра 
кӳрентернине мар, герой хӑвӑрт кӳрен-
ме пултарнине кӑтартса панӑ. Унӑн 
катӑклӑх комплексе вӑйлӑ. Вӑл (Мик-
луха) хӗр хӑйне упӑтепе танлаш-
тарнӑшӑн хытах кӳренет. Лешсем 
сӑнран китай ҫынни евӗрлӗрех ҫамрӑк 
вырӑс марне сисеҫҫӗ, ҫавӑнпа ӑна тир-
кештерме пӑхаҫҫё. 

Миклуха прототипе Ҫеҫпӗл хӑй 
пулни иккӗленӳсӗр. Ҫапах та хайлаври 
ӗҫ-пуҫа чӑн пурнӑҫран ӳкерсе илнӗ тесе 
калама ҫук. 

«Чунӑмҫӑм. ҫунатӑмҫӑм». Ҫеҫпӗл 
хӑйӗн савнийӗ (АЛервякова) патне 
янӑ 98 ҫыру упранса юлнӑ. Вӗсене ав
тор илемлӗ хайлав ҫырас тӗллевпе 
шӑрҫаламан ӗнтӗ. Вӑхӑт иртнӗҫемӗн ҫав 
ҫырусем литература палӑкӗ пулса 
тӑчӗҫ, илемлӗ хайлав пек, юрату по-
эми пек вуланма пуҫларӗҫ. Ҫырусенче 
Ҫеҫпӗлӗн идеале, илем туйӑмӗ, пур-
нӑҫ чӑнлӑхӗ, вӗсен хирӗҫӗвӗ курӑнать. 
Поэт хӑйне те, ытти ҫынсемпе вӑхӑта 
та хак парать. 

Ҫак ҫырусенче каланине тӗрӗс 
ӑнланас тесен пирӗн А.Червякова 
ч ӑ н н и п е мӗнлерех ҫын пулнине 
пӗлмелле. 1919 ҫулта А.Червякова 
Чӗмпӗртен Теччӗ хулине темиҫе уйӑх-
лӑха хӑнана каять, вӑхӑтлаха унти биб-
лиотекӑра ӗҫлет. Ҫавӑнта паллашаҫҫӗ те 
икӗ ҫамрӑк чун — чӑваш поэчӗпе вырӑс 
ч и п е р к к и . Ку таранччен п и р ӗ н 
тӗпчевҫӗсем А.Червяковӑна «мещен 
хӗрарӑмӗ», «шурӑ гвардеец арӑмӗ» тесе 
сивлеккӗн хаклама юрататчӗҫ, «вӑл 
Ҫеҫпбле юратман» тетчӗҫ. Тӗрӗссипе 
Анастасия Александровна мораль 
тӗлӗшӗнчен хӑйне йӳле янӑ ҫын пул-
ман: чиркӳре венчете тӑнӑ саккунлӑ 
упӑшкине улталама вӑл, Ҫеҫпӗле тем 
пек юратсан та, хал ҫитереймен. 
Мӑшӑрӗ ҫӗре кӗнӗ хыҫҫӑн ҫеҫ вӑл туй-
ӑмне пытарма пӑрахнӑ, хӑйӗн чӑн-чӑн 

юратнӑ ҫыннин адресне 1лыраса тупса 
хӗрӳллӗ ҫырусем ҫырма тьггӑннӑ. Ун чух 
хӑй кая юлнине пӗлме пултарайманс-
кер (пирвайхи ҫырӑвне ҫырнӑ тӗле поэт 
ҫакӑнса вилнӗренпе виҫӗ уйӑх иртнӗ), 
пӗрре чунне уҫса ҫырать, тепре мӑн 
кӑмӑллӑ йӗркесем шӑрҫалать, хӑйӗн 
шанӑҫне ҫавах ҫухатмасть. 

А. Червякова Ҫеҫпӗл патне 1922 ҫул-
хи авӑнӑн 14-мӗшӗнче ҫапла ҫыру 
ҫырнӑ пулнӑ: «Ҫырмасӑр чӑтаймастӑп, 
ҫавӑнпа каллех шурӑ хута хурататӑп, 
каллех сан канлӗхе сирее сӑмах 
хушнӑшӑн йывӑра илместбн пуль тетӗп. 
Каҫар, хаклӑ ҫыннӑм, анчах ытла 
йывӑр-ҫке... Хам мӗнле асапланни, 
шӑпа иксӗмӗре икӗ еннелле уйӑрса яни 
ҫинчен эпб сансӑр пуҫне никампа та 
калаҫаяс ҫук... Анчах ун чухне эп хам 
та хам маррине, ҫын аллшгче пулни
не, ҫав тивбҫрен иртейменнипе умри 
телее сирнине, ҫапах та чыс сӑваплӑх-
не, чыс тасалӑхне упраса хӑварма пул
тарнине эсб те ӑнланмаллах. Пблсем, 
ун чухне эс мёнле асапланнине курса 
эп хам та санран кая мар ҫунтӑм. Ман 
ӑшра мёнле кбрегдӳ пынине эс кур-
ман, ҫавӑнпа сан чунна ытлашши 
ыраттарас мар тесе тӑрӑшни маншӑн 
мен хака ларнине те, чылай чухне эпӗ 
хампа хам ӑнӑҫлӑ кбрешейменнине те 
бненбн-ши? Ҫав кбрешӳре вӑйӑм-
халӑм пбтсе ҫитнине туйсанах уйрӑлса 
кайрӑм санран. Ку маншӑн мӗне 
пблтернине эс курман, ма тесен эпб 
чӑн туйӑма яланах пытарма тӑрӑшнӑ, 
тепбр чухне, пытарса ҫитеймен са-
мантсмгче, ҫав туйӑм ҫиеле вӑркӑнса 
тухсан та вал шеллев-хбрхенӳ кӑна 
мар, вӑл ирбке т а л п ӑ н а к а н чун 
ӑнтӑлӑвб пулнине систерес мар тесе 
вӑй хураттӑм. Ҫырусене хирӗҫӳллб те 
пӑтрашуллӑ ҫыраттӑм, ҫавӑнпа та 
пбррехинче чунри туйӑма тӳррембнех 
кӑтартсан та бненмерӗн эс, хам та ыт-
лашшиех ҫине тӑмарӑм, ма тесен ҫав 
туйӑм бмёрлбх юрату мар, самантлӑх 
алхасу кӑна пуле тесе шутларӑм. Эс 
ҫырма пӑрахрӑн... Сан ҫинчен ним 



Ҫеҫпӗл Мишши ҫуралнӑранпа — 110 ҫул 19 

пӗлмесӗр иртсе кайнӑ ҫулсем ҫакна 
ҫирӗплетрӗҫ: сана эпӗ манаймастӑп, 
асӑмран кӑларса пӑрахас тесе тем пек 
тӑрӑшсан та кӑларса пӑрахаймастӑп. 
Миҫе ҫул пытарса пурӑнтӑм ҫакна сан-
ран, халӗ вара, сан шӑпу паллӑ мар-
рине пӗле тӑркачах мӗншӗн тапратрӑм-
ха ҫак калаҫӑва? Мӗншӗн — пӗлместӗп. 
Манмалла пулсан йӑлтах манӑҫа кӑлар. 
Йӑлтах. Сан умра тӳрре тухма тӑрӑшнӑ 
пек ан туйӑнтӑрччӗ. Анчах ман сана 
пблтересех килет: ҫак сӑмахсем -
йӑлтах чӑн, хам пӗлменни, хам туй-
манни ҫинчен сана эп нихҫан та кала-
ман. Ӑнланатӑп, паллах, мана эс хӑвӑн 
пурнӑҫна ҫапла арпаштарса янӑшӑн 
каҫарасшӑн пулмӑн, туятӑп... Анчах 
уншӑн эпӗ хама хам та каҫарассӑм ҫук, 
ма тесен хамӑн пурнӑҫ та арӑш-пирбш 
сапаланчӗ, арканчӗ. Анчах йӗрет, 
нӑйкӑшать тесе ан шутла, ман чӑтмалла. 
Кунта эпӗ йӑлтах хам айӑплӑ, сана 
мӗншӗн те пулин йывӑра илме сӑлтав 
ҫук. Хамӑн сивӗ те чунсӑр кӑмӑлпа сан 
туйӑмна сӳнтертӗм пулать те, — епле 
айӑплама хӑям-ха сана? Хаклӑ ҫыннӑм! 
Мӗн тери асапчӗ маншӑн «эсӗ мана 
ӑнланмастӑн, эсӗ ман туйӑмсенчен 
кулатӑн» тесе ӳпкеленисене илтесси. 
Ҫав вӑхӑтра мана мӗнле йывӑр килни-
не пӗлесчӗ санӑн... Пӗлнӗ пулсан — 
унашкалах ӳпкелемӗттбн эс мана <...> 

Эсир маншӑн хам туйӑма хамран пы-
тарасси мӗне ларнине ӑнланман, эп 
Теччӗрен тухса кайни хамран хам тар-
ни пулнине те пӗлмен. Ун чухне эп Сире 
ним шантарма та пултарайман, мёншен 
тесен урӑх ҫын умӗнчи тупама сӑваплӑ 
тесе шутланӑ, паллах, ҫав тивӗҫӗме туй-
са тӑнӑ хушӑрах эпӗ Сирбн тата хамӑн 
пурнӑҫа аркатма пултарайман. Хам 
шӑпама эпӗ пит шеллесех каймастӑп, 
анчах Сирӗн пурнӑҫӑра пӑлхатса яншпӗн 
хама нихӑҫан та каҫарассӑм ҫук. Пур 
ҫырура та пӗр шухӑшах тӑсатӑп, ма те
сен Эсир хӑш ҫырӑвне илессине пӗлместӗп. 
Ҫитейӗ-ши хӑшӗ те пулин?» 

Ҫапла вара Ҫеҫпӗлпе Червякова 

хушшинчи хутшӑну ансатах мар пул
нине, поэт хӑй савнӑ ҫыннин сӑма-
хӗсене пурне те чӑна хуманнине 
п б л т ӗ м ё р . Ч е р в я к о в а Ҫ е ҫ п ӗ л 
вилӗмӗшӗн хӑйне айӑпланӑ. Ф.Пак-
рышень патне янӑ пӗр ҫырӑвӗнче вӑл 
ҫапла хак парать: «Вал мана чӑн-чӑн 
юратупа, халӗ никам та ҫавӑн пек 
юратма пултараймасла юратнӑ. Ҫап-
ла юратма идеаллӑ лайӑх ҫынсем кӑна 
пултарнӑ пулбччбҫ. Пирӗн ӗмӗрте ун 
йышшисем ҫукрах ӗнтӗ». 

Ҫеҫпӗл ҫырӑвӗсене унӑн пурнӑҫӗ-
пе пултарулӑхӗн тапхӑрӗсене лартса 
уйӑрса пӑхни тбрбсрех пуле. Теччбри 
малтанхи тапхӑрта сӑвӑҫ юратупа 
хыпса ҫунма ӗлкӗреймен-ха. Тбрбсси-
пе Теччб тапхӑрне икке (малтанхи, 
кайранхи) пайланин сӑлтавё поэт А. 
Червяковӑна курнипе ҫыхӑннӑ. Кай
ранхи тапхӑрта вал юрату лирики енне 
сулӑнать, ҫырусене поэзи сӑнарлӑх-
не хӑюллӑн кбртет. Шупашкар тапх-
ӑрӗнчи ҫырусем иккбленӳ туйӑмб-
семпе тулнӑ. Сӑвӑҫ хӑйбн шан-
манлӑхне палӑртать, аллисене те 
уснӑ вӑл. Ку вӑхӑтра Ҫеҫпелбн ҫемҫе 
чбри чӑн пурнӑҫри хытӑ та чул чбрел-
лисене пула хытах ыратать. Ҫав хуш-
ӑрах хӑй юратакан хӗрпе сӑмах вы-
лятма та хал ҫитерет-ха вал. 

Аслӑ Сӑвӑҫӑмӑрӑн черетлӗ юби-
лейб ҫитрб, эпир, унӑн бҫне малал-
ла т ӑ с а к а н б с е м , Ҫ е ҫ п ӗ л курма 
ӗмбтленнисене пурне те пурнӑҫлама 
пултартӑмӑр-иш? Иккӗленетбп. Чӑваш 
чӗлхи паян кун та хӑйне тивӗҫлб вырӑ-
на йышӑнаймасть. . . Культурӑмӑр, 
ӗненӳпе тӗн чӑватшнӑн-и?.. Тӗнчипе ҫап-
каланса ҫӳресси те вӑйлӑ-ха чӑвашӑн... 
Ача-пӑчана чӑвашран тарма, ашшб-ам-
ӑшёнчен писме вбрентесси те вӑйлах-
ха чӑвашра... 

Ҫеҫпӗл чанне хытӑрах ҫапма вӑхӑт 
ҫитмен-ши? Е каллех ура сырса тӑрса 
юлтӑмӑр-ши?.. 


